
Davomi 2-betda

O‘ZBEKISTON MAHALLALARI UYUSHMASI 

TA’SIS KONFERENSIYASI ISHTIROKCHILARINING 

MAHALLALAR FAOLLARIGA 

M U R O J A A T I

TURIZM IMKONIYATLARINI 
KENGAYTIRISH BO‘YICHA 

TAKLIFLAR MUHOKAMA QILINDI

Bir nuroniy o‘n yoshga masʼul

Muhtaram vatandoshlar!
Barchamiz uchun muqaddas Vatan, avvalo, 

oʻz uyimiz, mahallamiz ostonasidan boshla-
nadi. Hammamizning hayotimizdagi yaxshi va 
begʻubor damlar, tashvishli kunlar, taqdirimiz 
va kelajagimiz oʻzini oʻzi boshqarishning noyob 
tizimi boʻlgan ana shu idora bilan bevosita 
bogʻliq. Muhtaram Prezidentimiz Shavkat Mirzi-
yoyev taʼkidlab aytganlaridek, mahalla tinch 
boʻlsa — yurtimiz tinch, mahalla obod boʻlsa — 
butun mamlakatimiz obod va farovon boʻladi.

Keyingi yillarda milliy oʻzligimiz timsoli, 
betakror qadriyat va anʼanalarimiz beshigi 
boʻlgan ana shu institutning jamiyat hayo-
tidagi oʻrni va nufuzini, vakolatlarini oshirish, 
moddiy-texnik bazasi va kadrlar salohiyatini 
mustahkamlash boʻyicha ulkan ishlar amalga 
 oshirildi. Umumxalq referendumi asosida qa-
bul qilingan yangi tahrirdagi Konstitutsiyamiz-
da mahalla boshqaruviga oid muhim yangi 
moddalar kiritildi.

Bu haqda gapirganda, oxirgi 7 yilda tizimni 
takomillashtirishga qaratilgan 100 ga yaqin 
normativ-huquqiy hujjat qabul qilinganini, bar-
cha soha va yoʻnalishlar boʻyicha “mahallabay” 
ishlash usuli keng joriy etilib, mahalla raisi, ho-
kim yordamchisi, yoshlar yetakchisi, xotin-qiz-
lar faoli, profilaktika inspektori,  ijtimoiy xodim 
va soliq inspektoridan iborat taʼsirchan tuzilma 
faoliyati yoʻlga qoʻyilgani ijobiy samara bera-
yotganini alohida taʼkidlash oʻrinlidir.

Davlatimiz rahbari qayd etganidek, bu-
gungi kunda hamma ish mahallada, xalqimiz 
bilan birgalikda tashkil qilinmoqda. Bu tizim 
bosqichma-bosqich rivojlantirilmoqda, unga 
qoʻshimcha kuch, imkoniyatlar berilyapti. Bu 
— albatta, ham vakolat, ham masʼuliyat, de-
gani. Mahallalar — davlatimizning eng katta 
zamini.

Hozirgi vaqtda “Mahalla yettiligi” tomoni-
dan bandlikni taʼminlash, ijtimoiy himoyaga 
muhtoj oilalar, nuroniy otaxon va onaxonlari-
miz, xotin-qizlar va yoshlarga manzilli yordam 
koʻrsatish, fuqarolarni zamonaviy kasb-hunar 
va tadbirkorlikka oʻqitish, kambagʻallikni 
qisqartirish hamda maʼnaviy-maʼrifiy tadbirlar 
oʻtkazish kabi bir-biridan muhim ishlar olib bo-
rilmoqda.

Xonadonlarning iqtisodiy-ijtimoiy ahvoli 
toʻliq xatlovdan oʻtkazilib, har bir mahallaning 
oʻsish nuqtalari aniqlab olindi. “Xonadonbay”, 
“oilabay” ishlash tizimi, “Obod xonadon — 
obod koʻcha — obod mahalla” mezonlari joriy 
etildi.

Ana shunday izchil saʼy-harakatlar tufayli 
mahalla idorasining jamiyat hayotidagi oʻrni 
va nufuzi yanada mustahkamlanib, u aho-
liga ijtimoiy koʻmak koʻrsatishning adolatli 
va taʼsirchan institutiga, samarali jamoatchilik 
nazoratini oʻrnatadigan, odamlarga eng yaqin 
xalqchil tuzilmaga, chinakam xalq vijdoniga 
aylanib bormoqda.

Hurmatli mahalla faollari!
Bugungi kunda butun mamlakatimiz kabi 

mahallalarimiz taraqqiyotida ham yangi 
davr boshlanmoqda. “Oʻzbekiston — 2030” 
strategiyasida belgilangan yuksak maqsad va 
vazifalar asosida mahalla tizimida ham keng 
koʻlamli ishlarni amalga oshirib, faoliyatimiz-
ni yangi sifat bosqichiga koʻtarishimiz lozim. 
Hech shubhasiz, Prezidentimizning yaqinda 
qabul qilingan farmon va qaroriga muvofiq 
mamlakatimizda, Qoraqalpogʻiston Respub-
likasi, viloyatlar, Toshkent shahri, tuman va 
shaharlarda mahallani qoʻllab-quvvatlash ken-
gashlari, Oʻzbekiston mahallalari uyushmasi 
va uning hududiy tuzilmalari tashkil etilib ish 
boshlagani bu borada yangi imkoniyatlarni 
ochadi.

Mahallaning aholiga ijtimoiy koʻmak be rish 
borasidagi vakolati kuchaytirildi. Endilikda 
“Temir daftar”, “Yoshlar daftari” va “Ayollar 
daftari” orqali ijtimoiy yordam koʻrsatish va 
subsidiyalar ajratish “mahalla yettiligi”ning 
birgalikdagi qarori asosida amalga oshiriladi.

“Mahalla yettiligi” faoliyatining asosiy sa-
maradorlik koʻrsatkichlari (KPI) boʻyicha alo-
hida baholash tartibi joriy etilmoqda va mahalla 
raislari endi 20 foiz ball berish huquqiga ega. 
Barcha tuman va shaharlarda “Mahalla budjeti” 
tizimi joriy etildi.

Ulgʻayishimda, taʼlim olib, oʻz kelajagimni 
qurishimda buvimning hissasi katta boʻlgan. 
Buvim viloyatda koʻzga koʻringan pedagoglardan 
biri sifatida sohada uzoq yillar faoliyat koʻrsatdi, 
yosh avlodga taʼlim-tarbiya berdi. Elda shuhrat 
topdi, obroʻ qozondi. Xalq maorifi aʼlochisi 
sifatida eʼtirof etildi.

Esimni tanibmanki, uni kitob oʻqiyotgan, 
daftar tekshirayotgan, nimalarnidir qoralayotgan 
holda koʻrardim. Onam ham shunday yashardi. 
U oʻzbek tili va adabiyot fani oʻqituvchisi edi. 
Bolalik tasavvurimda barcha buvilaru onalar 
shunday hayot kechiradi, qizlar ulgʻaysa, albatta, 
oʻqituvchi boʻlishi kerak, degan tushuncha 
shakllangan.

Xorij tajribasi

TA’LIM VA AMALIYOT UYG‘UNLIGI
Buyuk Britaniya oʻquvchilar uchun 

qanday ustuvor imkoniyatlar beradi?

Bugunning gapi

Jumladan, respublika boʻyicha avtomobillar soni 2021-yilda 3,14 million 
donani tashkil etgan boʻlsa, 2023-yilda 4,6 million donaga yetdi. Bugungi 
kunda Toshkent shahrida bir kunda oʻrtacha 730 mingta avtotransport vositasi 
harakatlansa, qoʻshimcha ravishda hududlardan har xil rusumdagi 160 
mingdan 300 minggacha mashina kirib keladi. Xalqaro standartlarga toʻgʻri 
kelmaydigan AI-80 markali benzindan foydalanayotgan texnika vositalari 
esa atmosferaga meʼyoridan ortiq zararli tashlanmalar chiqarmoqda.

Yurtimizda tarixiy, madaniy va xushmanzara goʻshalar 
koʻp. Ularda sharoit yaratilsa, sayyohlarni yanada koʻproq va 
yil davomida jalb qilish mumkin. Shu maqsadda, Preziden-

timiz topshirigʻiga asosan, turizm imkoniyatlaridan samarali 
foydalanish boʻyicha chora-tadbirlar ishlab chiqildi.

Unga koʻra, sayyohlik salohiyati yuqori boʻlgan 12 ta 
tuman va shaharda turizm markazlari tashkil etish koʻzda 
tutilmoqda. Bunday markazlarda tunu kun ishlaydigan 
restoran, kafe, sogʻlomlashtirish va basseyn xizmatlari 
boʻladi.

“Zomin”, “Chimyon” va “Amirsoy” kabi kurort zona-
lari hamda koʻngilochar majmualarda xalqaro brendlar, 
milliy ipak matolari, suvenir, zargarlik mahsulotlari va 
oltin quymalar doʻkonlari tashkil etiladi. Buning uchun 
2027-yil 1-yanvargacha turizm markazlaridagi tadbirkor-
larning yer va mol-mulk soligʻini belgilangan miqdordan 
90 foizga kamaytirish, 2026-yil 1-martgacha zargarlik va 
oltin mahsulotlari uchun kerak boʻladigan asbob-uskuna-

lar va texnologiyalarni bojxona bojidan ozod qilish taklif 
etilmoqda.

Joriy yildan boshlab, “Oʻzbekistonda yana bir kun 
sayohat” dasturi amalga oshiriladi. Unga koʻra, viloyat-
lararo turizm obyektlarini oʻzaro bogʻlovchi “respublika 
turizm halqalari” hamda tuman va shaharlar oʻrtasida 
“hududiy turizm halqalari” tashkil etiladi. Turizm 
qoʻmitasi tomonidan Turistik yoʻnalishlarning yagona 
reyestri yuritiladi.

Shuningdek, “Toʻrt faslning har birida sayohat” dasturi ham 
amalga oshiriladi. Masalan, bahor va kuz fasllarida ekologik, 
ekstremal, tibbiy va sogʻlomlashtirish, yozda suv havzalari va 
oromgohlar, qishda  ekstremal turizm va togʻ-changʻi zonalari-
ning imkoniyatlari targʻib qilinadi. Mazkur turizm mavsumla-

rining ochilishi uchun festivallar tashkil etiladi.
Har ikki yilda may oyida mukofot jamgʻarmasi 2 million 

dollar boʻlgan Xalqaro “Oʻzbekiston ipak matolari” moda 
haftaligi oʻtkaziladi.

Mamlakatimizning turizm salohiyatini chet ellarda targʻib 
qilish uchun Turizm qoʻmitasining “turizm vakillari” instituti 
joriy etiladi.

Shuningdek, hunarmandlarni qoʻllab-quvvatlash, tibbiyot 
turizmini rivojlantirish, turizm taʼlimiga xalqaro tajribani tat-
biq qilish choralari koʻriladi.

Hududlarda kemping, oʻtov, ekouy va xostellar, meh-
monxonalarda basseyn qurish uchun imtiyozli kreditlar ajra-

tiladi. Sohadagi tadbirkorlarni qoʻllab-quvvatlash maqsadida 
mehmonxona va savdo majmualari, basseyn va akvapark-

lar uchun asbob-uskuna va jihozlar 2 yilga bojxona bojlari 
toʻlashdan ozod etiladi.

Davlatimiz rahbari bu takliflarni maʼqullab, ekoturizmni 
yanada keng rivojlantirish, nogironligi boʻlgan shaxslar 
sayohati uchun ham zarur sharoitlarni yaratish boʻyicha 
koʻrsatmalar berdi.

OʻzA 

Prezident Shavkat Mirziyoyev xorijiy turistlar 
oqimini oshirish hamda ichki turizmni faollashtirishga oid 

taqdimot bilan tanishdi.

Taʼsis konferensiyasi 

Poytaxtimizda Oʻzbekiston mahallalari uyushmasi taʼsis 
konferensiyasi boʻlib oʻtdi. 

KEKSALIK SAN’ATI YOSHLARGA 
TO‘G‘ANOQ EMAS — SUYANCHIQ,
RAQIB EMAS — MUALLIM BO‘LMOQDIR

MAʼRUF OTANING 
IBRATI

Qariyb yetmishni qoralagan Maʼruf 
ota Yoʻldoshevni qumtepaliklar nafaqat 
mahalla faoli, balki ustoz-murabbiy 
sifatida ham yaxshi taniydi. Maʼruf 
ota 45 yillik pedagogik faoliyati 
mobaynida koʻplab yoshlarga taʼlim-
tarbiya berdi. Hozir ushbu yigit-qizlar 
ulgʻayib, kamolga yetib, turli sohalarda 
samarali mehnat qilyapti. Ular Maʼruf 
otaga “ustoz” deya ehtirom bilan 
murojaat qiladi. Shuning barobarida, 
oilada farzand tarbiyasi, ish joylarida 
faoliyatini rivojlantirishda ustozning 
hayotiy tajribasi va oʻgitlariga hamon 
ehtiyoj sezadiganlari ham bor. 

Mahalla insonni jamiyat bilan uygʻun 
yashashga oʻrgatadigan, oʻzaro mehr-
oqibat, bagʻrikenglik, doʻstlik, hamkorlik 
rishtalarini qaror toptirishga, inson 
kamoloti va jamiyat rivojini taʼminlashga 
xizmat qiladigan maskandir. Shu 
bois, oʻzini oʻzi boshqarishning noyob 
tizimi boʻlgan ushbu tuzilmaning 
jamiyatimizdagi nufuzini oshirish, 
huquq va vakolatlarini kengaytirish, 
moddiy-texnik bazasini mustahkamlash 
borasida tizimli ishlar qilinmoqda. Yangi 
tahrirdagi Konstitutsiyamizda mahalla 
instituti maqomi mustahkamlandi. 
Barcha soha va yoʻnalishlar boʻyicha 
“mahallabay” ishlash tizimi joriy etilib, 
“Obod va xavfsiz mahalla” tamoyili 
amaliyotga tatbiq etildi. 

QAYSI KUNI AVTOMOBIL 
HAYDAMAGAN MA’QUL?

Mamlakatimizda avtotransport vositalari soni yil sayin 
koʻpaymoqda. Ayniqsa, Toshkent shahrida. Bu, oʻz navbatida, 
tirbandlik oshishiga olib kelyapti, atmosfera havosiga salbiy taʼsir 
koʻrsatyapti. Ekologiya, atrof-muhitni muhofaza qilish va iqlim 
oʻzgarishi vazirligi xabariga qaraganda, bu transport vositalarining 
ekologik darajasi, foydalanilayotgan yoqilgʻi va yoʻl harakatini 
tashkil etish sifatiga bogʻliq boʻlib qolmoqda.

MAHALLA INSTITUTIDA YANGI BOSHQARUV 

TIZIMI ISH BOSHLADI

Maʼnaviy tahdidlarga qarshi kurashni, avvalo, oilamizdan, 
mahallamizdan boshlashimiz zarur. Bu borada mahalla faollari va 

jamoatchilik tuzilmalari faol boʻlmogʻi lozim.2 SIYOSAT

“Fuqarolarning oʻzini oʻzi boshqa-
rish organlari toʻgʻrisida”gi qonunning 
yangi tahrirdagi loyihasi ishlab chiqilib, 
unda mahallalarni tashkil etish, “mahalla 
yettiligi”ning masʼuliyati va javobgar-
ligi boʻyicha aniq mezonlar belgilanadi. 
“Yettilik” aʼzolarini tayinlashda mahal-
lada yashaydigan nomzodlarga ustunlik 
beriladi. Mahalla raisining soʻroviga ja-

vob bermaslik yoki uning taqdimnoma-

sida qoʻyilgan masalani koʻrib chiqmaslik 
uchun javobgarlik belgilanadi.

“Fuqarolar yigʻini raisi saylovi 
toʻgʻrisida”gi qonunning yangi tahrirdagi 
loyihasi ishlab chiqilib, unda mahalla 
raisi saylovini aholi tomonidan umumiy, 
teng, toʻgʻridan-toʻgʻri saylov huquqi aso-

sida yashirin ovoz berish orqali oʻtkazish, 
mahalla raisining maʼlumoti va malakasi 
boʻyicha qoʻyiladigan talablar, mahalla 
raisining vakolat muddatini 3 yildan 5 
yilga uzaytirish kabi yangiliklar kiritish 
koʻzda tutilmoqda.

Aziz doʻstlar!
Mahallalarga koʻrsatilayotgan yuksak 

eʼtibor va gʻamxoʻrlik, oʻz navbatida, zim-

mamizga katta masʼuliyat va javobgar-
lik yuklashini, albatta, barchamiz yaxshi 
tasavvur qilamiz. Ayniqsa,  Prezidentimiz 
raisligida 2023-yil 22-dekabr kuni Res-
publika Maʼnaviyat va maʼrifat kengashi, 
2024-yil 12-yanvarda Xavfsizlik ken-

gashining kengaytirilgan yigʻilishlarida 
muhokama qilingan dolzarb masalalar va 

belgilab olingan muhim vazifalar oʻzini 
mahalla hayotiga, el-yurtimiz taqdiri va 
kelajagiga daxldor deb bilgan hech qaysi 
insonni befarq qoldirmaydi. Chunki inson 
qadri, mehr-oqibat va hamjihatlik, mil-
latlararo doʻstlik va totuvlik, maʼnaviyat 
va maʼrifat, madaniyat va sanʼat, sport va 
ilm-fan rivoji, yoshlarni harbiy-vatanpar-
varlik ruhida tarbiyalash, avvalo, mahal-
ladan boshlanadi.

Globallashuv jarayonlari hamda 
odamlar, ayniqsa, yosh avlodning qalbi 
va ongi uchun kurash kuchayib borayot-
gan hozirgi oʻta murakkab sharoitda 
mahallalarda harbiy-vatanparvarlik 
ruhidagi tarbiyaning oʻrni va ahamiyati 
tobora ortib bormoqda. Bugungi kunda 
har birimiz amalda Vatan himoyachisi 
boʻlishimiz, yoshlarimizni ham shu ruhda 
kamol toptirishimiz zarur. Navqiron av-

lod vakillarining islohotlar jarayonidagi 
ishtirokini oshirish, ular oʻz intellektual 
va ijodiy salohiyatini roʻyobga chiqarishi 
uchun, birinchi navbatda, mahallalarda 
qulay muhit va sharoitlar yaratish oʻta 
muhim vazifamizdir.

Bizning bu boradagi ishtirokimiz, av-

valo, bir-birimizga, qoʻni-qoʻshnilarga, 
koʻchamizda, mahallamizda unib-
oʻsib kelayotgan bolalar tarbiyasiga 
befarq boʻlmasdan, jon kuydirishda, 
tom maʼnoda “har bir bolaga ham ota, 
ham ona, ham ustoz, ham tarbiyachi” 
boʻlishimizda namoyon boʻladi. Ayniqsa, 
milliy maʼnaviyatimizga qarshi qaratilgan 
buzgʻunchi harakatlarga qarshi kurashish 
va mahallada axloqiy-tarbiyaviy muhit 

barqarorligini taʼminlashda muhtaram 
otaxon va onaxonlarimiz, faol koʻcha va 
uy boshliqlari, imom-xatib va otinoyilar, 
ziyolilarimiz va tadbirkorlarimizning fi-

doyiligi katta ahamiyatga ega.
Oʻzingiz ayting, bugun baʼzi guruhlar 

orasida kuzatilayotgan diniy qarashlarni 
Konstitutsiya va qonunlarimizga qarshi 
va ulardan ustun qoʻyish holatlariga, diniy 
eʼtiqod niqobi ostida yoshlarni maʼrifatga 
emas, jaholatga undayotgan kishilarga, 
koʻp xotinlilik, ayol kishi ishlamasdan 
uyda oʻtirishi, oʻqimasligi kerak, degan 
soxta “daʼvat”larga qarshi biz kurashma-

sak, kim kurashadi?
Maʼnaviy tahdidlarga qarshi kurashni, 

avvalo, oilamizdan, mahallamizdan bosh-

lashimiz zarur. Bu borada mahalla faollari 
va jamoatchilik tuzilmalari faol boʻlmogʻi 
lozim. Oʻzimiz, farzand va nabiralarimiz 
hayoti hamda kelajagiga daxldor bunday 
masalalarda endi “uxlab oʻtirish”, loqayd 
boʻlishga aslo haqqimiz yoʻq.

Ayniqsa, yoshlar bilan koʻproq gapla-
shish, ularning qalbiga quloq solish, dar-
dini bilish, muammolariga yechim topish, 
jumladan, uyushmagan yoshlar bilan ish-

lash, harbiy xizmatga munosib mard va 
botir yigitlarni tarbiyalashga eʼtibor qara-
tish mahalla faoliyatining asosiy yoʻnalishi 
boʻlishi shart. Bu borada tegishli davlat 
va nodavlat tashkilotlar bilan hamkor-
likni kuchaytirishimiz lozim. Preziden-

timiz belgilab bergan toʻgʻri yoʻlda endi 
tashabbus koʻrsatish, turli illatlarga qarshi 
kurashishdan uyalib, tortinib oʻtirish biz-

ga yarashmaydi. Dadil boʻlaylik, soʻzimiz 

va ishimiz ham keskir boʻlsin! Agar bar-
chamiz birlashib, xavf-xatar va muammo-

larni yengmasak, ular bizni yengadi. Biz 
birlashmasak, buzgʻunchi kuchlar bizga 
qarshi birlashadi. Buni hech qachon unut-
masligimiz lozim.

Mahalla va oilalarda ijtimoiy-maʼnaviy 
muhitni oʻrganish hamda aniqlangan 
ijtimoiy muammolar mutasaddi tash-

kilotlar tomonidan bartaraf etilishi us-

tidan jamoatchilik nazoratini kuchay-

tiraylik!  Yoshlarimizning “onlayn qimor”, 
“tarmoq dagi oʻgʻirlik”, firibgarlik kabi 
illatlarga berilib, jaholat qurboniga aylani-
shiga yoʻl qoʻymaylik!

Toʻy-hashamlardagi dabdababozlik, is-

rofgarchilikka chek qoʻyaylik!
Agar sidqidildan harakat qilsak, ma-

hallaning qurbi yetmaydigan ishning oʻzi 
yoʻq. Mahallamizdagi jamoatchilik tuzil-
malari, “Mahalla nazorati” va “Keksalar 
maslahati” guruhlariga, “Oqila ayollar” 
harakatiga eng faol va jonkuyar faollarni 
jalb etib, ularni ezgu maqsad yoʻlida safar-
bar etsak, har qanday muammoni, albatta, 
hal qilamiz.

Qadrli mahalla faollari!
Bugun quyidagi ustuvor masalalarga 

alohida eʼtibor berishimiz zarur.
Avvalambor, “Bolaning begonasi 

boʻlmaydi!”, “Bir bolaga yetti mahalla 
ham ota, ham ona”, “Mening mahallam, 
mening koʻcham tinch va toza, jino-
yatchilikdan xoli mahalla, koʻcha!”, “Me-

ning mahallamda jinoyat sodir boʻlmasligi 
kerak!”, “Men mahallamga befarq emas-

man!” kabi ezgu shior va daʼvatlarni 

amaliy harakatga aylantirishimiz kerak.
Ikkinchidan, mahallalarda hech kim 

mehr va eʼtibordan chetda qolmas-

ligi zarur — yetim-yesirlar, nogironligi 
boʻlgan shaxslar, boquvchisini yoʻqotgan 
oilalar, yakka-yolgʻiz qariyalarni qoʻllab-
quvvatlash faoliyatimizning muhim 
yoʻnalishi boʻlishi shart.

Uchinchidan, uyma-uy yurish, har 
bir oilaning turmush tarzidan xabardor 
boʻlish, oilalar farovonligini oshirish, 
aholi, ayniqsa, yoshlar va xotin-qizlar 
bandligini taʼminlash, tadbirkorlikni rivoj-
lantirish, aholida tomorqa madaniyatini 
yuksaltirishga eʼtiborni kuchaytirishimiz 
lozim.

Toʻrtinchidan, notinch, ajralish yoqa-

sida turgan oilalar, jinoyat sodir etishga 
moyil yoki aʼzolari oʻz joniga suiqasd qil-
gan, uzoq muddatga xorijga ishlash uchun 
ketgan, jazoni ijro etish muassasalaridagi 
fuqarolarning oilalari bilan muntazam ish-

lasak, yaxshi natijaga erishamiz.
Beshinchidan, oila va mahal-

lalarda ijtimoiy-maʼnaviy muhitni 
sogʻlomlashtirish, toʻy-hashamlarni 
dabdabadan xoli, ixcham va kamxarj 
oʻtkazishga koʻpni koʻrgan nuroniylari-
mizni keng jalb etib, ularning boy hayo-

tiy tajribasidan samarali foydalanishimiz 
zarur.

Oltinchidan, mahallada jamoatchilik 
nazorati taʼsirchanligini oshirishimiz 
zarur. Qonun hujjatlari, hududlarni kom-

pleks rivojlantirish dasturlari, fuqarolar 
yigʻinlarining qarorlari ijrosini nazorat 
qilish, korxona hamda tashkilotlar rahbar-

lari hisobotlarini eshitish kabi yoʻnalishlar 
boʻyicha tizimli jamoatchilik nazoratini 
samarali tashkil etishimiz kerak.

Muxtasar qilib aytganda, Preziden-

timizning “Qaysi mahallada ish toʻgʻri 
tashkil etilib, fuqarolar bilan yaqin ham-

korlik oʻrnatilsa, oʻsha yerda hamjihat-
lik, mehr-oqibat muhiti hukm suradi, 
noxush holatlarga yoʻl qoʻyilmaydi”, de-

gan soʻzlari faoliyatimizda dasturilamal 
boʻlishi lozim.

Aziz hamkasblar!
Hech qachon unutmaylik, ana shu vazi-

falarni amalga oshirish biz uchun nafaqat 
majburiyat, balki muqaddas burchimizdir.

Yangi Oʻzbekistonni barpo etish, mam-

lakatimizni ravnaq toptirish, xalqimiz 
farovonligini oshirish, odamlarimizni ha-

yotdan rozi qilish yoʻlida muhtaram Prezi-
dentimizga tayanch va suyanch boʻlaylik!

Shu yoʻlda “Mening mahallam — me-

ning istiqbolim — mening taqdirim” de-

gan tamoyil hayotiy shiorimizga aylansin!
Bunday masʼuliyatli vazifalarni vij-

donan va halol bajarib, barchamizga 
bildirilgan yuksak ishonchni oqlash uchun 
bor kuch va imkoniyatlarimizni safarbar 
etamiz, deb ishonamiz!

Donishmand bobolarimiz aytganla-

ridek, “Bu dunyoda odamlarga ezgulik 
ulashib yashashdan koʻra ulugʻ va savob 
ish yoʻq”. Ana shu hikmatga amal qilib ya-

shasak, ishimizda, albatta, natija boʻladi, 
xalqimiz va Prezidentimizning ishonchini 
oqlagan boʻlamiz.

Ana shunday buyuk saodat barchamiz-

ga yor boʻlsin!

Boshlanishi 1-betda

Boshlanishi 1-betda

Keyingi yetti yilda tizimni takomil-
lashtirishga doir yuzga yaqin meʼyoriy-
huquqiy hujjat qabul qilinib, mahalla raisi, 
hokim yordamchisi, xotin-qizlar faoli, 
yoshlar yetakchisi, profilaktika inspekto-

ri, ijtimoiy xodim va soliq inspektoridan 
iborat taʼsirchan tuzilma faoliyati yoʻlga 
qoʻyilgani ijobiy samara beryapti. Jum-

ladan, mahallalarda tadbirkorlik faoliyati 
rivojlanib bormoqda. Bu esa yangi ish 
oʻrinlari, doimiy daromad manbalari yara-

tilishi orqali oilalar daromadini oshirish, 

ijtimoiy-maʼnaviy muhit barqarorligini 
taʼminlashga xizmat qilmoqda.

Prezidentimizning 2023-yil 21-de-
kabrdagi “Mahalla institutining jami-
yatdagi rolini tubdan oshirish va uning 
aholi muammolarini hal etishda birinchi 
boʻgʻin sifatida ishlashini taʼminlashga 
qaratilgan chora-tadbirlar toʻgʻrisida”gi 
farmoni hamda “Oʻzbekiston mahallalari 
uyushmasi faoliyatini yoʻlga qoʻyish 
va mahallalarda boshqaruv tizimini ta-

komillashtirishga oid qoʻshimcha chora-
tadbirlar toʻgʻrisida”gi qarori mazkur 
tuzilmaning jamiyatimizdagi nufuzini 
yanada oshirishda muhim dasturilamal 
boʻladi. Ushbu hujjatlar asosida mahalla 
institutida yangicha boshqaruv tizimi ish 
boshladi. 

Har bir fuqarolar yigʻinida “mahalla 
yettiligi” shakllantirilib, aniq vazifalari, 
birgalikda amalga oshiradigan ishlari 
belgilab berildi. Mahalla xodimlari faoli-
yatini asosiy samaradorlik koʻrsatkichlari 
boʻyicha alohida baholash tartibi joriy 
etilmoqda. Barcha mahallalarda “mahalla 
budjeti” tizimi yoʻlga qoʻyilmoqda. Eng 
muhimi, mahallaning aholiga ijtimoiy 
koʻmak berish borasidagi vakolatlari 

Taʼsis konferensiyasi 

MAHALLA INSTITUTIDA YANGI BOSHQARUV 
TIZIMI ISH BOSHLADI

O‘ZBEKISTON MAHALLALARI UYUSHMASI TA’SIS KONFERENSIYASI 
ISHTIROKCHILARINING MAHALLALAR FAOLLARIGA 

M U R O J A A T I

kuchaytirildi. Endilikda “Temir daftar”, 
“Ayollar daftari” va “Yoshlar daftari” 
orqali ijtimoiy yordam koʻrsatish va sub-

sidiya ajratish “mahalla yettiligi”ning 
birgalikdagi qarori asosida amalga 
 oshiriladi. 

Taʼsis konferensiyasida Oʻzbekiston 
mahallalari uyushmasini tuzish va  uning 
hududiy boʻlinmalarini tashkil etish, 
uyushma ustavi va ramzini, hududiy 
boʻlinmalarining namunaviy nizomlarini 
tasdiqlash, uyushmaning nazorat-taftish 
komissiyasi raisi va aʼzolarini saylash, 
shuningdek, uyushma va uning hududiy 
boʻlinmalari hamda mahalla faollari oldi-
da turgan ustuvor vazifalar muhokama 
qilindi. 

Kun tartibidagi masalalar yuzasidan 
delegatlarning fikr-mulohazalari tinglandi. 
Xususan, mahalla tizimidagi oʻzgarishlar, 
uning jamiyat hayotidagi oʻrni va obroʻsini 

oshirish borasidagi tashabbuslar, “mahalla 
yettiligi”ning faoliyat yoʻnalishlari xusu-

sida soʻz bordi. Prezidentimizning tegishli 
farmon va qarorida belgilangan ustuvor 
vazifalar birma-bir tahlil etildi. Mahalla 
tizimini rivojlantirish boʻyicha taklif va 
tashabbuslar bildirildi. 

— Qariyb sakkiz yildan buyon ma-

halla tizimida ishlayman, — deydi Qarshi 
shahridagi “Otchopar” mahalla fuqarolar 
yigʻini raisi Zilola Xurramova. — Mahal-
la infratuzilmasi yil sayin takomillashib 
boryapti. Ayniqsa, yurtimizdagi islohot-
lardan har bir inson bahramand boʻlishini 
taʼminlashda mahallaning oʻrni tobora 
yaqqolroq namoyon boʻlmoqda. 

Oʻzbekiston mahallalari uyushmasi 
tashkil etilishi bu borada yana bir muhim 
qadam boʻldi. Bu yangilik asrlar davomida 
boqiy yashab kelayotgan mahallaning oʻrni 
va maqomini yanada oshirish barobarida 
ushbu tuzilmaning navqiron avlod kamoloti, 
jamiyatda maʼnaviy-maʼrifiy muhitni yax-

shilash, yurtimizda tinchlik-osoyishtalikni 
mustahkamlashda oʻz samarasini beradi. 

Endi bu jabhadagi ishlar yanada ken-

gayadi. Xususan, mahalla raisining vakolat 
muddatini amaldagi 3 yildan 5 yilga uzay-

tirish koʻzda tutilyapti. Har bir mahalla-
ning oʻz budjeti boʻladi. Bundan tashqari, 
koʻplab davlat xizmatlari mahalladan turib 
koʻrsatiladigan tizim joriy etiladi. 

— Oʻzbekiston mahallalari uyush-

masi tashkil etilishi yurtimiz hayotidagi 
muhim voqea boʻldi, — deydi Andijon 
viloyati Xonobod shahridagi “Yangi ha-

yot” mahalla fuqarolar yigʻini raisi Aziza 
Abduqahhorova. — Zero, mahalla asrlar 
osha yashab kelayotgan bebaho qadri-
yatimiz, boy tariximiz va yorugʻ kelaja-

gimiz koʻzgusi. Mahallaning oʻzaro ham-

jihatlik, mehr-oqibat, doʻstlik, hamkorlik 
rishtalarini mustahkamlash borasidagi 
ahamiyati, ayniqsa, bugungi davrimizda 
yanada oshmoqda. Shu bois, mahalla 
tizimining rivojlanishi bugungi farovon 
hayotimiz va kelajak taraqqiyotining 
muhim omili boʻlajak. Mahallamizning 
oʻsish nuqtasi turizmga ixtisoslashgan, 16 

ta  mehmon uyi, bitta xostel bor.  Bundan 
tashqari, yurtdoshlarimiz va chet ellik 
sayyohlarning xavfsizligini taʼminlash 
masalasi ham doimiy eʼtiborimizda. Shu 
tufayli sayyohlar oqimi tobora koʻpayib 

boryapti.  Albatta, bunday oʻzgarish va 
yangilanishlar bardavom boʻlishi uchun 
har birimiz masʼulmiz. 

Konferensiyada tashkiliy masala koʻrib 
chiqildi. Delegatlar Oʻzbekiston mahal-
lalari uyushmasi raisi lavozimiga Qahra-

mon Quronboyev nomzodini bir ovozdan 
maʼqulladi. 

Konferensiya ishtirokchilari nomi-
dan mahallalar faollariga murojaat qabul 
 qilindi. 

Bahor HAZRATQULOVA,
“Yangi Oʻzbekiston” muxbiri

Prezidentimizning 2023-yil 21-dekabrdagi “Mahalla 
institutining jamiyatdagi rolini tubdan oshirish va uning aholi 
muammolarini hal etishda birinchi boʻgʻin sifatida ishlashini 
taʼminlashga qaratilgan chora-tadbirlar toʻgʻrisida”gi farmoni 
hamda “Oʻzbekiston mahallalari uyushmasi faoliyatini yoʻlga 
qoʻyish va mahallalarda boshqaruv tizimini takomillashtirishga 
oid qoʻshimcha chora-tadbirlar toʻgʻrisida”gi qarori mazkur 
tuzilmaning jamiyatimizdagi nufuzini yanada oshirishda 
muhim dasturilamal boʻladi. Ushbu hujjatlar asosida mahalla 
institutida yangicha boshqaruv tizimi ish boshladi. 

Har bir fuqarolar yigʻinida “mahalla yettiligi” shakllantirilib, 
aniq vazifalari, birgalikda amalga oshiradigan ishlari belgilab 
berildi. Mahalla xodimlari faoliyatini asosiy samaradorlik 
koʻrsatkichlari boʻyicha alohida baholash tartibi joriy etilmoqda. 
Barcha mahallalarda “mahalla byudjeti” tizimi yoʻlga 
qoʻyilmoqda. Eng muhimi, mahallaning aholiga ijtimoiy koʻmak 
berish borasidagi vakolatlari kuchaytirildi. Endilikda “Temir 
daftar”, “Ayollar daftari” va “Yoshlar daftari” orqali ijtimoiy 
yordam koʻrsatish va subsidiya ajratish “mahalla yettiligi”ning 
birgalikdagi qarori asosida amalga oshiriladi. 

YANGI O‘ZBEKISTON

Nuroniylarning ijtimoiy faolligini qoʻllab-quvvatlash 
maqsadida “Faxriy murabbiy” ordeni va “Mehnat faxriysi” koʻkrak nishoni 

taʼsis etildi. Keksalar uchun tuman va shaharlarda “Nuroniylar maskani” 
majmualari tashkil qilindi.

Bir nuroniy o‘n yoshga masʼul

Shu bois, mahallada boʻlib oʻtadigan turli 
tadbirlar va muloqotlarda yoshlar qatorida kat-
ta avlod vakillari ham faol qatnashib, Maʼruf 
otaning farzand tarbiyasi, oʻquvchilar taʼlimi 
bilan bogʻliq fikr-mulohazalarini tinglash, 
oʻzlarini qiziqtirgan savollar yuzasidan suhbat-
lashishga oshiqadi. Oʻz navbatida, Maʼruf ota 
ham mahalladoshlari, ayniqsa, yoshlar bilan 
doimo hamnafas boʻlishga intiladi. 

Hikoyamiz qahramoni Maʼruf Yoʻldoshev 
Namangan viloyatining Uychi tumanidan. Tur-
mush oʻrtogʻi, ona tili va adabiyot fani mualli-
masi Hikoyatxon aya bilan besh farzandni 
kamolga yetkazdi. Oʻgʻil-qizlarining ham bar-
chasi oliy maʼlumotli, xususan, ulardan uchtasi 
ota-onasi kasbini davom ettirib, pedagog boʻlib 
ishlayapti. Uzoq yillik mehnat faoliyatidan ke-
yin pensiyaga chiqib, davlatning mehr-eʼtibori 
ogʻushida, farzandlar ardogʻida qarilik gashtini 
surish nasib etgan ushbu nuroniy inson bugun 
ham  el xizmatida. U hozir oʻzi yashaydigan 
mahallada keksalar maslahat guruhi yetakchisi. 

— Pensiya yoshiga yetgach, hayotning yana 
bir yangi sahifasi ochilar ekan, — deydi Maʼruf 
ota. — Umrning bu davrini ham oʻzgacha 
maʼno va mazmun bilan boyitish hissi insonni 
yangi maqsadlarga undaydi. Qolaversa, bu-
gungi kunda mamlakatimizda keksa avlod va-
killarini qoʻllab-quvvatlash, sogʻligʻini muho-
fazalash, ijtimoiy himoyalash, jamiyat hayotida 
faol ishtirokini taʼminlash borasidagi islohotlar 
biz, nuroniylarga yangicha kuch-gʻayrat baxsh 
etadi. Shu tufayli ham pensiyada boʻlishimga 
qaramay, mahalla hayotida faol ishtirok etib 
kelyapman. 

Maʼruf ota bugungi kunda Preziden-
timizning 2023-yil 11-martdagi  “Keksa avlod 
vakillarini har tomonlama qoʻllab-quvvatlash 
hamda ularning ijtimoiy faolligini oshirishga 
doir qoʻshimcha chora-tadbirlar toʻgʻrisida”gi 
qarorida belgilangan “Bir nuroniy oʻn  yoshga 
masʼul” tamoyilini roʻyobga chiqarishda faol 
ish olib borayotgan faxriylarimizdan biri. 
Oʻtgan yilning boshida mahalla va “Nuroniy” 
jamgʻarmasi tuman boʻlimi tashabbusi bilan 
otaga oʻzi istiqomat qiladigan “Qumtepa” 
mahalla fuqarolar yigʻinida yashaydigan oʻn 
nafar uyushmagan va muammoli yoshlar birik-
tirilgan edi. Maʼruf ota ushbu yoshlar bilan 
ishni ularning shaxsan oʻzi bilan suhbatlashish, 
muammolarini oʻrganishdan boshladi. 

Bu yigit-qizlarning oʻz qiziqishi, har biri-
ning oʻziga xos oʻy-fikri, xayoli bor. Biroq 
xayol boshqa, hayot haqiqati boshqa. Ota-ona 
va ustozlar oʻgitini olmay, xayolga aldanib 
yurave rish hayotda koʻplab muammolarni 
tugʻdirishi mumkin. Ayniqsa, qoʻlida kasb-kori 
boʻlmagan yoshlar hayotda oʻz oʻrnini topish-
da koʻp qiy naladi. Pedagog sifatida buni yax-
shi anglagan Maʼruf ota shu jihatlarga alohida 
eʼtibor qaratdi. 

Oʻrganishlari jarayonida ularning oʻzi va 
oilasi bilan yaqindan tanishdi. Unga birik-
tirilgan yoshlardan biri oilada yolgʻiz oʻgʻil 
boʻlgani uchun bir oz tantiqroq, boz ustiga 
ota-onasi oʻgʻli hayotning yukini toʻliq yelkaga 
olishini kutib oʻtirmay, 20 yoshga yetib-yet-
may uylantirgan. Oilali boʻlsayam, yigitning 
toʻqlikka shoʻxlik qilish odati qolmaydi. Bu 
yosh kelin-kuyov oʻrtasida kelishmovchilikka 
sabab boʻladi, oilada janjal koʻpayib bora-
veradi. Maʼruf ota muammoga yechim sifa-
tida yigitni ish bilan band qilish yoʻlini izlaydi. 
Bunda unga mahallada faoliyat yuritayotgan 
tadbirkorlar yaqindan koʻmak beradi. 

Qumtepa mahallasida hozirda temirdan ji-
hozlar yasash boʻyicha kichik sanoat hududi 
tashkil etilgan. Bu yerda besh yuzdan ortiq usta 
temir darvoza yasab, nafaqat yurtimiz aholisi, 
balki qoʻshni davlatlarga ham yetkazib beradi. 

Bu imkoniyat yoshlar bandligini taʼminlashda 
mahalla faollariga juda qoʻl kelyapti. Maʼruf 
ota oʻziga biriktirilgan ishsiz yoshlarni shu 
ustalarga shogirdlikka berdi. Yuqorida taqdiri 
haqida soʻz yuritilgan yigit ham hozirda shu 
kasbni oʻrganib, oʻzi mustaqil faoliyat yuri-
tishni boshlagani haqida Maʼruf ota quvonib 
soʻzlab berdi. 

Otaga biriktirilgan ikki nafar oʻquvchi esa 
tez-tez dars qoldirishga odatlangan edi. Ular-
dan biri oilasidagi moddiy yetishmovchilik tu-
fayli tirikchilik yoʻlini tutishga majbur boʻlgan 
boʻlsa, ikkinchisi oilada ota-onasi oʻrtasidagi 
doimiy janjal tufayli uydan qochib, koʻchada 
yurishga odatlangan ekan. Mahalla faollari 
bu xonadonlarga kirib, oiladagi muhitni yax-
shilash, zarur holatda ularga koʻmak berishni 
yoʻlga qoʻydi. Natijada ota-onalar farzandi 
taʼlim-tarbiyasi bilan shugʻullana boshladi va 
bolalar maktabga qaytdi. 

Yana bir oila farzandi shartnoma pulini 
toʻlay olmasligi tufayli oʻqishini davom et-
tirishga qiynalayotgani maʼlum boʻldi. Unga 
ham amaliy koʻmak koʻrsatildi. Otaga birik-
tirilgan yoshlarning aksariyati ishsiz, mehnat 
bozorida oʻz oʻrnini topolmay qiynalayotgan 
yigit-qizlar. Uch nafariga dehqonchilik qilish 
uchun yer ajratib berildi. Ular oʻzlariga ajra-
tilgan yerda takroriy ekin yetishtirib, daromad 
topyapti. Ayniqsa, yoshlar safida kelgusida is-
siqxona tashkil etishni maqsad qilganlar ham 
borligi quvonarli. 

Maʼruf ota Yoʻldoshevning yoshlar bilan 
ishlash borasida orttirgan bu tajribasi koʻpchilik 
hamkasblarida katta qiziqish uygʻotmoqda. 
Oʻtgan yili Buxoroda boʻlib oʻtgan “Bir nu-
roniy oʻn yoshga masʼul” respublika tanlovida 
ham bu tajriba alohida eʼtirof etildi va tan-
lov gʻoliblari safidan joy oldi. Shu kunlarda 
M.Yoʻldoshev faoliyatini ana shunday amaliy 
natijalarga yoʻnaltirgan holda davom ettirishi 
barobarida, viloyatning boshqa mahallalarida 
faoliyat yuritayotgan nuroniylarga ham oʻz 
tajribasini oʻrgatib kelyapti. 

— Viloyatimizda 788 mahalla bor, har biri-
dan uch nafardan faol nuroniy tanlab olindi va 
ular oʻn olti yarim mingdan ziyod yoshlar bilan 
ish olib bordi, — deydi  “Nuroniy” jamgʻarmasi 
Namangan viloyati boʻlimi masʼul xodimi Ab-
durashid Boltaboyev. — Bu yoshlarning aksari-
yati ishsiz, baʼzilari adashib, jinoyat koʻchasiga 
kirgan va hozirda profilaktik hisobda turadi-
ganlar, bir qismi esa ijtimoiy muammoli oilalar 
farzandlari, baʼzilari mustaqil hayotga qadam 
qoʻysa-da, jamiyatda oʻz oʻrnini topishga qiy-
nalayotgan yigit-qizlar edi. Fidoyi, tashab-
buskor, hayotning past-balandini koʻrib, katta 
hayotiy tajriba orttirgan faxriylarimiz va ma-
halla faollarining koʻmagi bilan aksariyat yosh-
larning muammolari hal etildi. Ular hayotda 
oʻz yoʻlini topdi, desak xato boʻlmaydi. Xayrli 
ishlar bu yil ham davom etyapti.

YOSHLARGA TIRGAK 
BOʻLISH SAODATI

Bugun axborot texnologiyalari rivojlangan 
zamonda yashayapmiz. Buning yaxshi tomon-
lari koʻp, biroq salbiy jihatlari ham yoʻq emas. 
Hozir bu yoʻnalishda eng koʻp muhokama eti-
layotgan masala — yoshlarimizning ijtimoiy 
tarmoqlarga bogʻlanib qolayotgani. Buning 
taʼsirida bilib-bilmay nomaqbul yoʻllarga kirib 
ketayotganlar ham bor. Ayniqsa, kiberjino-
yatchilik tobora avj olmoqda. 

Ijtimoiy tarmoqlarda bu xususda kunda-
kunora yangidan-yangi xabarlarni eshitish 
oddiy hol boʻlib qoldi. Baʼzida shu jinoyatga 
qoʻl urayotganlar kim ekan, ularning ota-onasi, 

mahallasi qayoqqa qarayapti, farzandlarini 
toʻgʻri yoʻlga solsa boʻlmaydimi, deydiganlar 
ham topiladi. Ammo bugungi globallashuv 
shiddati shu qadar tez kechmoqdaki, bugun 
qoʻshni mahallada roʻy bergan bunday hodisa 
ertaga oʻzimizning mahallaga koʻchmaydi, deb 
ishonch bildirish qiyin. 

Poytaxtimizning Olmazor tumanidagi Is-
tiqbol mahallasi faxriysi Gulnora Tolipova ham 
“Bir nuroniy oʻn yoshga masʼul” loyihasida 
faol ishtirok etayotgan yurtdoshlarimizdan biri. 
Oʻtgan yili unga biriktirilgan oʻn nafar yigit-
qizning besh nafari hali oqu qorani tanib ulgur-

may, hayot yoʻlida adashib, jinoyat koʻchasiga 
kirib qolgani tufayli profilaktik hisobga olin-
gan.

Ulardan biri taqiqlangan axborotlarni inter-
netda targʻib etgan. Yana biri tengdoshlariga 
zoʻravonlik qilgan. Uchinchisi oilaviy sharoiti 
va oʻzidan katta yoshlilar taʼsirida bezorilik 
yoʻliga oʻtgan. Yana bir yigit esa avtohalokat 
sodir etgani uchun nazoratga olingan. Ularning 
orasida maktabda dars qoldirib kelayotgan-
lari ham bor. Bularning barchasi hali navnihol 
yosh lar, har biri bir oilaning koʻz tikib turgan  
ilinji, ota-onasining ishongan bogʻi. Biroq ular 
bilib-bilmay xatoga yoʻl qoʻyib, yaqinlarining 
boshiga ham tashvish solgan.

Toʻgʻri, bunday vaziyatda ota-ona va oila-
ning yaqinlari farzandlarini toʻgʻri yoʻlga so-
lish uchun tinimsiz harakat qiladi. Ammo bu 
jarayonda koʻpning koʻmagi, ayniqsa, nuroniy-
larning maslahati juda ham asqotadi. Oʻttiz 
besh yildan koʻproq bogʻcha opa boʻlib ish-
lagan Gulnora Tolipova ish faoliyati davomida 
bunday holatlarga koʻp bor duch kelgan. 

Gulnora opa oilalarga kirib borar 
ekan, avvalo, xonadonning maʼnaviy-
maʼrifiy, ijtimoiy-iqtisodiy muhitini chuqur 
oʻrganishga harakat qildi. Zero, yoshlar ha-
yotining koʻp qismini oilada, ota-onasi bi-
lan birga oʻtkazadi. Shu bois, oiladagi muhit 
yoshlarning hayotiga katta taʼsir koʻrsatadi. 
Qolaversa, har bir yigit-qizning oʻz qiziqi-
shi, oldiga qoʻygan maqsadi boʻladi. Yosh-
lar bilan olib boriladigan tarbiyaviy ishlar 
shundan kelib chiqib tashkil etilsa, koʻproq 
samara beradi. 

— Oilalarda oʻtkazilgan oʻrganishlarda 
mahalla faollari, xususan, yoshlar yetakchisi 
yaqindan koʻmak berdi, — deydi Gulnora Toli-
pova. — Hududimizdagi ikkita maktab jamoasi 
bilan ham faol hamkorlik qilamiz. Yoshlar ha-
yotida uchrayotgan muammolarni hal etishda, 
avvalo, yigit-qizlarni bilimli qilish va bozorda 
talab yuqori kasb-hunarlarga oʻqitishga alo-
hida eʼtibor qaratamiz. Shu maqsadda ishsiz 
yoshlarni tumanimizdagi Monomarkazga 
yoʻnaltiramiz. Chunki ishsizlik, bekorchilik 
koʻp hollarda yoshlarning yoʻldan adashishiga 
sabab boʻladi. 

Mahalla faollari oʻquvchilarning zamonaviy 
andazalar asosida bilim olishi, ayniqsa, Pre-
zidentimiz ilgari surgan “Ikki til va bir kasb” 
tamoyili boʻyicha hududdagi taʼlim muassa-
salarida olib borilayotgan ishlarni ham oʻrganib 
boradi. Hozir maktablarda yoshlarga bu borada 
chet tillarni chuqur oʻrgatish maqsadida xorijiy 
davlatlardan kelgan malakali mutaxassislar bi-
lan hamkorlikda ish olib borilyapti.  

Gulnora opaga biriktirilgan yoshlar taqdi-
riga qaytsak, ayni paytga kelib, ularning bar-
chasining hayoti izga tushgan. Yoshlardan 
biri oliy oʻquv yurtida oʻqishini davom et-
tirmoqda. Ishsiz yoshlar oʻzining qiziqishi va 
layoqati boʻyicha ishlayapti. Biri oziq-ovqat 
sohasida, biri kosmetologiya yoʻnalishida 
band. Yana biri soliq inspeksiyasida tajriba 
oʻrganyapti. Oʻquvchilar dars qoldirishining 
ham oldi olinmoqda. Farzandlari hayotidagi 
bu ijobiy oʻzgarishlardan ota-onalar ham mam-
nun. Gulnora Tolipova ham bu yutuqlari tu-
fayli loyi ha doirasida oʻtgan respublika tanlovi 
sovrindorlari safidan joy oldi.

OILA QOʻRGʻONINING 
POSBONI

“Nuroniy” jamgʻarmasi Buxoro viloyati 
Qorovulbozor tumani raisi Ergash Muro-
dovning aytishicha, bugungi kunda tumanda 
pensiya yoshidagi 1600 dan ziyod faxriylar 

umrguzaronlik qiladi. Ular mamlakatimizda 
amalga oshirilayotgan islohotlarga befarq 
emas. Jumladan, tumanning Tinchlik mahalla-
sida yashovchi Matluba Oripova ana shunday 

faol zamondoshlarimizdan biri. Onaxon qariyb 
qirq yil taʼlim sohasida mehnat qilgan va hozir-
da yoshlar oʻrtasida maʼnaviy-maʼrifiy muhitni 
yaxshilash, yosh oilalarni qoʻllab-quvvatlash, 
yigit-qizlarning bandligini taʼminlashga hissa 
qoʻshmoqda. 

M.Oripovaga biriktirilgan yoshlar orasida 
ajrim yoqasiga kelib qolgan yosh oila ham 
bor edi. Qoʻshni tumanga kelin boʻlib tush-
gan kelinchak farzandini dunyoga keltirgach, 
turmush oʻrtogʻi xorijiy davlatga ishga ketadi. 
Tabiiyki, yosh ona bunday vaziyatda alohida 
koʻmakka muhtoj boʻladi. Ammo uning kelin-
lik oilasidagi muhit murakkabroq edi. Toʻrt 
farzandni voyaga yetkazib, uy-joyli qilgan, ha-
yotning koʻp sinovlarini yengib oʻrgangan Mat-
luba opa vaziyatni oʻrgansa, uchinchi shaxslar 
aralashuvi salbiy taʼsir oʻtkazayotgani, buning 
oldi olinmasa,  oilaga darz ketishini anglaydi. 

Mahalla faollari koʻmagida qudalar bilan 
kelishib, kelinchak farzandi bilan ota-onasi uyi-
ga koʻchiriladi. Xorijda ishlayotgan turmush 
oʻrtogʻi bilan telefon orqali bogʻlanib, oilasi va 
farzandi taʼminoti masalasida kelishib olinadi. 
Hozir yosh oila oʻzi uchun uy-joy qurish hara-
katida. Shu taxlit bir oilaning uzilay deb turgan 
rishtalari qayta bogʻlandi va muammoga ijobiy 
yechim topildi. Qolaversa, bir goʻdakning ota-
ona bagʻrida, toʻkis oilada kamolga yetishiga 
ham zamin yaratildi.

Matluba opaga biriktirilgan boshqa 
yigit-qiz larning muammolariga ham ijobiy 
yechim topildi. Ulardan aksariyati ish bilan 
taʼminlandi. Oliy oʻquv yurti va oʻrta maxsus 
taʼlim muassasalarida oʻqiyotgan ehtiyojmand 
oilalar farzandlaridan ikki nafarining shartno-
ma puli toʻlab berildi.

Albatta, bu xayrli ishlarning savobi ham 
ulugʻdir. Ammo Matluba opa ezgu ishlarga 
bel bogʻlar ekan, uning savobidan koʻra, yosh-
lar taqdiri bilan koʻproq qiziqadi. Shu bois, 
ishning har qancha murakkab ekaniga qara-
masdan, xuddi shunday taqdir sinoviga duch 
boʻlgan yoshlar bilan ishlashda davom etmoq-

da. Bu yil unga biriktirilgan oilalardan yana biri 
ajrim yoqasiga kelib qolgan. Bu oilada ham bir 
nafar farzand voyaga yetyapti. Matluba opa 
hozirdanoq oilalarga qatnab, ulardagi muhitni 

oʻrganishni boshladi. Unga bu ishda mahalla 
yettiligi yaqindan koʻmak beryapti. 

— Oila — muqaddas qoʻrgʻon, bu faqat er-
xotin rishtalarini bogʻlabgina qolmaydi, balki 
unda yashayotgan farzandlarning taqdiri ham 
oila muhitiga bogʻliq, — deydi Matluba Oripo-
va. — Shu bois, bu boradagi qadriyatla rimizni 
yoshlarga uqtirishimiz lozim. Zero,  asrlar 
osha insoniyat kamolotiga xizmat qilib kelgan 
anʼanalarimiz bardavom boʻlsa, oʻzligimiz 
ham boqiy yashaydi.

Bir soʻz bilan aytganda, Prezidentimiz 
tashabbusi bilan hayotga tatbiq etilayotgan “Bir 
nuroniy oʻn yoshga masʼul” loyihasi nafaqat 
yoshlar kamolotiga, balki ikki avlod oʻrtasida 
mehr-oqibat rishtalarini mustahkamlash, nu-
roniylarimizning jamiyatimizdagi islohotlarda 
faolligini oshirish, oilalardagi ahillik, tinchlik 
va osoyishtalikni taʼminlash, kelajagimiz ega-
larini milliy qadriyatlarimizga ehtirom ruhida 
tarbiyalashda ham oʻz samarasini bermoqda. 

Oʻz navbatida, ertangi yorugʻ kelajagimiz 
yoʻlida fidoyilik va tashabbuskorlik bilan ish 
olib borayotgan nuroniylarimizni qoʻllab-
quvvatlash, ularning umriga-umr qoʻshish, 
boy hayotiy tajribasidan yoshlar kamolotida 
keng foydalanish ham doimiy eʼtiborda. Mam-
lakatimizda bu yoʻnalishda amalga oshirilgan 
ishlar natijasida keksalarni davlat tomonidan 
qoʻllab-quvvatlashni kuchaytirish, ularga ijti-
moiy xizmatlar koʻrsatish tizimini yaxshilash 
maqsadida sohaga oid oʻndan ortiq qonun 
hujjatlari qabul qilindi. Nuroniylarning ijti-
moiy faolligini qoʻllab-quvvatlash maqsadida 
“Faxriy murabbiy” ordeni va “Mehnat faxriy-
si” koʻkrak nishoni taʼsis etildi. Keksalar uchun 
tuman va shaharlarda “Nuroniylar maskani” 
majmualari tashkil qilindi. Barcha ishlovchi 
pensionerlarga pensiyalarni toʻliq miqdorda 
toʻlash yoʻlga qoʻyildi, viloyatlar, tumanlar 
va shaharlarda nuroniylar jamoatchilik ken-
gashlari, mahallalarda “Keksalar maslahati” 
guruhlari tuzildi. “Keksalar haftaligi” va “Kek-
salar uchun turizm oyligi”ni oʻtkazish anʼanaga 
aylandi.

Prezidentimizning tegishli qarori asosida 
ishlab chiqilgan keksa avlod vakillarini har to-
monlama qoʻllab-quvvatlash hamda ularning 
ijtimoiy faolligini oshirishga doir qoʻshimcha 
chora-tadbirlar rejasiga muvofiq, bu jabhadagi 
ishlar yangi bosqichda davom etmoqda. Xu-
susan, yoshlarni milliy urf-odat va qadriyat-
lar, jumladan, oila qadriyatlariga sodiq holda 
vatanparvarlik ruhida tarbiyalash, yot gʻoyalar 
taʼsiriga tushib qolishining oldini olish hamda 
ijtimoiy-maʼnaviy muhitni sogʻlomlashtirish, 
diniy qadriyatlardan yoshlar tarbiyasida unumli 
foydalanish, ular oʻrtasida jinoyatchilik, diniy 
mutaassiblikning oldini olish maqsadida “Jaho-
latga qarshi maʼrifat” gʻoyasi asosida maʼrifiy 
tadbirlar tashkil etil yapti. Sport sohasida respub-
lika va xalqaro maydonlarda gʻoliblikni qoʻlga 
kiritgan faxriy chempionlar, sportchi-polvonlar 
ishtirokida mahallalarda yoshlar  uchun “Unutil-
mas chempionlar”, “Faxriy polvonlar” mavzu-
larida uchrashuvlar uyushtirilyapti. 

Kasb-hunarga ega boʻlmagan, ishsiz yosh-
lar bilan sport, fan va boshqa sohalarda yuqori 
natijaga erishayotgan, shuningdek, oʻzini oʻzi 
ish bilan taʼminlagan nogironligi boʻlgan 
shaxslar, paralimpiya sport musobaqalari 
sovrindorlari ishtirokida “Matonat va jasorat” 
tadbirlari oʻtkazilyapti.  

Albatta, bunday tadbirlar yoshlarning ha-
yotga boʻlgan intilishini kuchaytirish, puxta 
bilim olish, yetuk inson boʻlib hayotga dadil 
qadamlar bilan kirib kelishida muhim turtki 
boʻlmoqda. Ana shunday ezgu ishlarda faollik 
koʻrsatayotgan nuroniylarimizning mehnatini 
munosib ragʻbatlantirish ham eʼtiborda. Xusu-
san, yoshlar bilan ishlashda ijobiy natijalarga 
erishgan nuroniylarni jamgʻarma mablagʻlari 
hisobidan ragʻbatlantirib borish tizimi joriy 
etilgan. 

Katta tajribaga ega nuroniylar, uzoq yillar 
turli sohalarda mehnat qilgan obroʻ-eʼtiborli 
faxriylarning salohiyatidan yoshlar tarbiyasida 
foydalanish jamiyatimizdagi maʼnaviy-maʼrifiy 
ishlar samaradorligini oshirish, yoshlarni faollik-
ka undash, yigit-qizlar qalbida Vatan tuygʻusini 
yuksaltirish, tarixdan toʻgʻri xulosa chiqarib, 
yorugʻ kelajakka intilish hissini kuchaytirishga 
zamin yaratishi shubhasiz. Zero, fransuz adibi 
A.Morua aytganidek, keksalik sanʼati yosh-
larga toʻgʻanoq emas — su yanchiq, raqib emas 
— muallim, befarq emas — hamdard boʻlish, 
 demakdir.

Bahor XIDIROVA, 
“Yangi Oʻzbekiston” muxbiri

Boshlanishi 1-betda

Bugunning gapi

Har birimiz haftasiga bir-ikki kun mashinamizni 
“qantarib” qoʻyib, piyoda ishga borsak yoki boshqa yumushimizni bajarsak ham yashash 

joyimiz havosi va sogʻligʻimiz ancha yaxshilanishi turgan gap.4 KOʻZGU YANGI O‘ZBEKISTON

Asal Ziyodova shahardagi oʻquv 
markazida ish boshlagan vaqtlar 11-sinf 
oʻquvchisi edi. Tengdoshlari orasida 
tirishqoqligi tufayli barcha fanlardan 
aʼlo baho olardi. Ayniqsa, ingliz tiliga 
qiziqishi ancha yuqori edi. Shu bois, 
uni oʻzi taʼlim olayotgan maktab 
yonida yangi ochilgan oʻquv markaziga 
bolalarga ingliz tilini oʻrgatish uchun 
ishga qabul qilishdi. Darsdan boʻsh 
vaqtlari mashgʻulot oʻtib, bolalarning 
bilimini oshirishga hissa qoʻsha 
boshladi. Shu jarayonda yaxshigina 
maosh olib, bilimini ham oshirib 
bordi. 

Shaharda transport va piyodalar oqimi ke-
sishmalari soni kamaytirilmagan, ular tarkibini, 
tezlik rejimini tartibga solish jarayoni maqbul-
lashtirilmagan, yoʻl harakati toʻgʻri tashkil 
etilmagan. Natijada poytaxtda tirbandlik koʻp 
kuzatilmoqda. Toʻxtab turgan avtomobil esa 
harakatlanayotganiga nisbatan atmosferaga 
koʻproq tashlanma chiqaradi.

Vazirlik transport vositalarining ekologiyaga 
koʻrsatayotgan salbiy oqibatlarini kamaytirish 
maqsadida “Yevro-4” standartidan past ekologik 
toifadagi motor yoqilgʻidan (AI-80 rusumli ben-

zin) foydalanishni taqiqlash, avtotransport vosi-
talari tirbandligini kamaytirish va harakat xavf-
sizligini taʼminlash maqsadida Toshkent shahri 
hududida kunning tigʻiz vaqtlarida (ertalabki 
soat 07:00 dan 10:00 ga va 17:00 dan 20:00 ga 
qadar) yuk tashish uchun moʻljallangan, vazni 
3,5 va 12 tonnadan ortiq transport vositalari ha-

rakatini cheklashni, 2010-yilgacha ishlab chiqa-

rilgan barcha toifadagi avtomobillar harakatini 
taqiqlash,  elek tromobillarga oʻtish uchun imti-
yozlar, preferensiyalar va subsidiyalar berish, 
yoʻllarda yuzaga kelayotgan tirbandliklarni ka-

maytirish uchun tajriba tariqasida ularni juft va 
toq kunlarda boshqarish qoidasini joriy etishni 
taklif qildi.

Oradan koʻp oʻtmay, Bosh prokuratura va 
Ekologiya, atrof-muhitni muhofaza qilish va 
iqlim oʻzgarishi vazirligi mutaxassislari Tosh-

kent shahrida havo ifloslanishi masalasini koʻrib 
chiqdi. Bosh prokuratura matbuot xizmatining 
xabar berishicha, yigʻilish yakuni boʻyicha “Avto-

mobilsiz kun”, hafta kunlarini juft va toq raqam li 
avtomobillarga boʻlish, jamoat transportidan foy-

dalanishni kengaytirish, yoqilgʻi standarti mini-
mumini “Yevro-4”ga koʻtarish kabi takliflarni 
ishlab chiqish va joriy etishga kelishilgan.

BENZIN NARXI 
VA SIFATI

Keling, eʼtiborni, eng avvalo, koʻplab muho-

kama va eʼtirozlarga sabab boʻlayotgan ben-

zin narxi va sifatiga qarataylik. Prezidentimiz 
16-yanvar kuni 2024-yilda makroiqtisodiy 
barqarorlik va iqtisodiy rivojlanishni taʼminlash 
boʻyicha ustuvor vazifalar muhokamasi yuza-

sidan oʻtkazgan videoselektor yigʻilishida ham 
xuddi shu masalaga munosabat bildirdi.

Oʻtgan yili kuzatilgan anomal sovuq tufayli 
gaz quyish shoxobchalari faoliyatiga cheklov-

lar oʻrnatilgach, hukumat tomonidan AI-80 
benzini uchun imtiyoz sifatida aksiz soligʻiga 
“nol” qiymat joriy etildi. Natijada benzin narxi 
6800 soʻmdan 5700 soʻmga qadar tushirilib, ke-
yinchalik 6050 soʻm etib belgilangan edi. 

Avvaliga ushbu imtiyoz 2023-yil mart oyiga 
qadar amal qilishi bildirildi, ammo keyin 2023-
yil yakuniga qadar choʻzilishi xabar qilindi. 
2024-yil yanvar oyidan eʼtiboran, AI-80 benzini-
ga qoʻllanilgan imtiyoz yakuniga yetishi muno-

sabati bilan narx yana 6800 soʻm etib belgilandi. 

Energetika vazirligidan maʼlum qilinishicha, 
oʻz vaqtida bu imtiyoz metan gazi bilan bogʻliq 
muammoni qisman yopgan boʻlsa-da, ke-
yinchalik undan koʻproq xususiy avtomobillarga 
yoqilgʻi quyish shoxobchalari foyda koʻrgan. 
Masalan, benzinning bozor tamoyillari asosida 
birja savdolari orqali sotilishi va narxi erkin 
shakllanishi tufayli ularda AI-80 narxi 8400, 
baʼzi holatlarda esa 8800 soʻmga qadar yetgan. 
Aksiz soligʻi nollashtirilganidan isteʼmolchilar 
emas, koʻproq xususiy AYOQSHlar manfaatdor 
boʻlib kelgan. Aksiz soligʻi imtiyozlari sababli 
davlat byudjetiga 1 trillion 228,8 milliard soʻm 
tushmay qolgan.

2024-yil 1-apreldan Oʻzbekistonda AI-
80 benziniga aksiz soligʻi stavkasi oshiriladi, 
boshqa yuqori oktanli yoqilgʻi markalari uchun 

QAYSI KUNI AVTOMOBIL 
HAYDAMAGAN MA’QUL?

esa oʻzgarishsiz qoladi. Bu “Soliq va budjet 
siyosatining 2024-yilga moʻljallangan asosiy 
yoʻnalishlari  qabul qilinganligi munosabati 
bilan Oʻzbekiston Respublikasining ayrim qo-

nun hujjatlariga oʻzgartish va qoʻshimchalar 
kiritish toʻgʻrisida”gi qonunda nazarda tutil-
gan. Unga muvofiq, Soliq kodeksiga kiritilgan 
oʻzgartishlarda tarkibida zararli gazlar koʻp 
boʻlgan AI-80 benziniga aksiz soligʻi 12,2 foiz 
— bir tonnasi uchun 303 ming soʻmdan 340 
ming soʻmgacha koʻtariladi. Ushbu markadagi 
benzinni oxirgi isteʼmolchiga sotishda aksiz 
soligʻi stavkasi litri uchun 425 soʻmdan 476 
soʻmga yoki bir tonna uchun 565 ming soʻmdan 
633 ming soʻmgacha oshiriladi.

Qayd etilishicha, AI-80 benzini koʻp mam-

lakatlarda taqiqlangan boʻlib, hatto neft mahsu-

lotlarini toʻliq import qiladigan Qirgʻiziston va 
Tojikistonda ham allaqachon isteʼmoldan olin-

gan. Hozircha mintaqada faqat Oʻzbekiston va 
Afgʻonistonda bu benzindan foydalanish davom 
etmoqda.

Vazirlikning bildirishicha, 2025-yilga borib, 
Fargʻona neftni qayta ishlash zavodida AI-80 
ishlab chiqarilishi toʻxtatilsa, 2026-yilga borib, 
Buxoro neftni qayta ishlash zavodi toʻligʻicha 
sifatliroq yoqilgʻi  ishlab chiqarishga oʻtkaziladi.

Bunday choralar aholi salomatligiga salbiy 
taʼsir va tabiatga yetkazilayotgan zararni ka-

maytirish zarurati bilan izohlanyapti. Xuddi 
shu jihat ijtimoiy tarmoqlarda muhokama-

larga sabab boʻlmoqda. Chunki nega unda 
ekologik tozaroq boʻlgan yoqilgʻi — suyultiril-
gan gazga nisbatan aksiz soligʻi ham yakuniy 
isteʼmolchiga sotilganda litri uchun 425 
soʻmdan 476 soʻmgacha yoki bir tonnasi uc-

hun 807,5 ming soʻmdan 904 ming soʻmgacha, 
siqilgan gazning bir kub metri uchun esa 605 
soʻmdan 678 soʻmgacha  oshirilmoqda, degan 
savollar kelib chiqyapti.

AVTOMOBILLAR 
HARAKATI UCHUN 

CHEKLOVLAR
Oʻtgan yil 13-dekabr kuni hukumat soa-

tida aholiga transport xizmati koʻrsatish tizi-
mini yanada takomillashtirish, jamoat transporti 
yoʻnalishlari tarmogʻini kengaytirish yuzasidan 
amalga oshirilayotgan ishlar toʻgʻrisidagi ma-

sala muhokama qilingandi. Muhokama jara-
yonida Oliy Majlis Qonunchilik palatasi Spikeri 
oʻrinbosari Alisher Qodirov tirbandliklarning 
oldini olish uchun xususiy transport vositalari 
maqomini hal qilish kerakligi haqida toʻxtalar 
ekan, bunday fikrlarni bildirgan edi:

“Bugun jamoat transportini rivojlantirish va 
uni shakllantirish muammolarini hal qilish us-

tida juda koʻp bosh qotiryapmiz va katta ishlar 
qilinyapti. Lekin biz xususiy transport masala-

sidagi maqomni hal qilolmasak, jamoat trans-

porti masalasida qancha harakat qilishimizdan 
qatʼi nazar, koʻzlagan maqsadimizga yetolmay-

miz...

Masalan, Xitoy tajribasini olib qaraydigan 
boʻlsak, u yerda avtomashinani sotib olish qiyin 
emas. Chunki narxini ularning oʻzi belgilab olol-
maydi, JSTning talablari bor. Lekin avtomobilga 
xizmat koʻrsatish va undan foydalanish bilan 
bogʻliq xizmatlar juda ham qimmat hisoblanadi. 
“Parkovka”si boʻlsin, soliqlar joriy qilish yoki 
pulli yoʻllar orqali...”.

 Haqiqatan, shunday. Bundan tashqari, Pe-

kinda avtomobillarga davlat raqamlarini olish 

jarayoni murakkab qilib qoʻyilgan. Yaʼni raqam-
ni sotib olish uchun lotereyada ishtirok etish 
yoki yillar davomida kutishga toʻgʻri keladi. 
Yoxud auksionda qatnashib, 100 ming yuan va 
undan yuqori (13,8 ming dollar) toʻlovni amalga 
 oshirish kerak. Ammo buning uchun ham ta-

lablar bor: Pekinda soʻnggi besh yil davomida 
yashash, soliq toʻlash, ijtimoiy sugʻurtaga ega 
boʻlish ke rak va hokazo.

Havo ifloslanishi oʻta yuqori kunlarda trans-

port harakati uchun talablar kuchaytirilib, shax-

siy avtomobildan haftada toʻrt kungacha foy-

dalanish mumkin boʻlgan qoida joriy etilgan. 
Toq raqamli kunlarda davlat raqami toq raqam-

lar, juft kunlarda davlat raqami juft raqamlar bi-
lan boshlanadigan transport vositalari harakatiga 
ruxsat beriladi. 

Pekin maʼmuriyati 2023-yilda 100 ming 
dona davlat raqamini chiqarishga qaror qilgan 

boʻlsa, shundan 70 mingtasi elektromobillar 
 uchun berilgan. Elektr va gibrid transport vosi-
talari uchun “yashil” davlat raqamlarini bepul 
olish mumkin.

— Aslida, tirbandlik butun dunyodagi yirik 
shaharlar muammosi va ularning har biri bu ma-

salani oʻzicha yechishga harakat qiladi, — deydi 
iqtisodiyot fanlari nomzodi, dotsent Abdurahmat 
Boymurodov. — Parijda shahar yoʻllarining yar-
midan koʻpi jamoat transportiga ajratilgan, tor 
qismigina xususiy avtomobillarga qolgan. Sin-

gapurda avtomobillar nihoyatda qimmat. Buning 
ustiga, avtomobil narxiga nisbatan 3-4 barobar 
qimmatroq boj toʻlash lozim.

Bu borada tajribalar koʻzlangan natija berma-

ganiga doir misollar ham bor. Masalan, Meksika 
poytaxti Mexiko havosi eng toza shaharlar sira-

siga kiradi. Buning asosiy sababi yuk va yengil 
avtomobillarga haftaning muayyan kuni navbat-
ma-navbat harakatlanishga ruxsat berilganida. 
Lekin tahlillar bu dasturning samara bermagani, 
aksincha, shahar havosi yanada yomonlashib 
ketganini koʻrsatdi. Chunki qurbi yeta digan 

 oilalar yana bittadan avtomobil sotib olib, biri-
ni toq, ikkinchisini juft kunlari haydaydigan 
boʻlgan edi.

 Dastur bekor qilinib, oʻrniga avtotransport-
dan chiqadigan gaz miqdorini majburiy oʻlchash 
va meʼyordan oshsa, jarimasini shunga yarasha 
oshirish tartibi joriy etildi.

Mutaxassislar fikricha, aslida, havo sifa-

tini yaxshilash va tirbandlikning oldini olishda 
bozor dastaklari asosida ish tutishning sama-

rasi katta. Buni jahon tajribasi ham tasdiqlaydi. 
Masalan, Londonda boʻlganimizda, bu yerda 
qoʻllanayotgan bir loyihaning guvohi boʻlgan 
edik. Shaharda tirbandlik avj olgan soatlarda 
mashina haydash narxi oshirib qoʻyilarkan. 
2003-yilda soat 07:00 dan 18:00 gacha Lon-

don markazidagi yigirma bir kvadrat kilometr 
hududga kiradigan haydovchilar uchun 5 funt 

sterling (8 dollar) miqdorida toʻlov belgilangan. 
2005-yilda bu miqdor 8 funt sterlingga oshirildi. 
2007-yilda esa toʻlov evaziga kiriladigan hudud 
kengaytirildi. Yetti yuzga yaqin videokamera 
mashinalar raqamlarini skanerlaydi va ularni 
toʻlov qilgan haydovchilar roʻyxati bilan so-
lishtiradi. London markazida toʻlov qilmagan 
haydovchilarga 80 funt sterling (130 dollar) 
miqdorida jarima solinadi.

Londonda dastur ishga tushgach, bir oydan 
keyin transport harakati 20 foiz kamaygan. Tir-
bandlik hududi sanalgan yoʻllarda oʻrtacha tez-

lik ikki barobar oshdi, avtobuslarning kechikishi 
ikki barobar kamayib, undan foydalanuvchilar 
soni 14 foiz koʻpaydi. Tabiiyki, London havosi 
ham shunga yarasha toza boʻldi.

AMALIY NATIJALAR VA 
TAKLIFLAR

Toshkent shahrida jamoat transportiga ustu-

vor ahamiyat qaratilayotgani, ayniqsa, ekologik 
toza metro qurilishi kengaytirilayotgani diqqatga 
molik. Soʻnggi yillarda metropoliten qamrovini 
kengaytirish maqsadida qoʻshimcha 32 kilometr 
yoʻl qurildi, 21 ta yangi stansiya ishga tushiril-
di,15 ta zamonaviy metro poyezdi olib kelindi. 
Yangi yoʻnalishlar poytaxtimizning Yashnobod, 
Mirobod, Sergeli, Yangihayot va Yunusobod tu-

manlaridan oʻtib, aholining kundalik qatnoviga 
qulaylik yaratdi.

2023-yil oxiriga kelib, metropolitendan foy-

dalanadigan yoʻlovchilar soni 5 barobar oshib, 
kunlik qatnov 720 mingtaga yetdi. Kunning 
tigʻiz vaqtida poyezdlar kelish vaqti avvalgi 5-7 
daqiqadan 2 daqiqagacha qisqardi.

Maʼlumotlarga koʻra, yer usti metrosining 
Sergeli hamda Doʻstlik-2 — Qoʻyliq yoʻnalishi 
foydalanishga topshirilishi natijasida unga tu-
tash koʻchalarda transport tirbandligi 10-15 foiz 
kamaygan. Ikkinchi bosqich ishlari yakuniga 

yetgach, u bir kunda 40 ming va undan ortiq 
yoʻlovchiga xizmat koʻrsatish quvvatiga ega 
boʻldi. Buning evaziga ushbu yoʻnalishlarda 
shaxsiy transportga ehtiyoj kamayib, tirbandlik 
anchayin bartaraf etildi. Xususan, Qoʻyliq — 
Sergeli yoʻnalishida harakatlanadigan kunlik 
avtomobillar soni 32 mingtagacha qisqargani 
aytilmoqda.

— Toshkent shahri har tomonlama rivojlan-

yapti, — deydi Transport vazirligi huzuridagi 
Bosh loyiha ofisi rahbari Murodjon Obidov. — 
Hisob-kitoblarga qaraganda, aholining kundalik 
harakat ehtiyoji olti milliondan ortiq transport 
qatnovini talab etadi. Bu ehtiyojning 1,7 mil-
lioni, yaʼni 28 foizi jamoat transporti hissasiga 
toʻgʻri keladi. Dunyoning koʻplab megapolis 
shaharlarida bu raqam oʻrtacha 50-60 foizni 
tashkil etadi. Demak, hali bu borada koʻp ish qi-
lishimiz kerak boʻladi.

Transport vazirligi jamoat transporti 
boshqar masi boshligʻi Mirakbar Ikromovning 
qayd etishicha,  tizimni rivojlantirish maqsadida 
2022-yilda Toshkent shahri uchun 200 dona oʻrta 
sigʻimli va 190 dona katta sigʻimli avtobus, ilk 
bor 20 dona zamonaviy elektrobus xarid qilin-

gan. 2023-yilda esa qoʻshimcha 1000 ta avtobus 
keltirildi. Ularning 302 tasi elektrobus boʻlib, 
asta-sekin shaharda shu kabi ekologik transport 
vositalariga oʻtish koʻzda tutilgan. Umuman, 
poytaxtda keyingi ikki yilda avtobuslar soni 2 
barobar, harakat tarkibining oʻrtacha sigʻimi 
esa 74 foiz oshdi. Ularning oraliq intervali 2-3 
karra qisqarib, hozir 8-10 daqiqani tashkil et-
yapti. Kunlik yoʻlovchi oqimi 1 millionga yet-
di. Poytaxtga kirib keladigan aholining shahar 
markaziga yetib borish vaqti esa 45 daqiqadan 
30 daqiqagacha qisqardi. Yoʻnalishlar masofa-

sini oʻrtacha 18 kilometrdan 12 kilometrgacha 
qisqartirish hisobiga jamoat transporti oʻrtacha 
tezligini 18 kilometr soatdan 21 kilometr soatga 
koʻtarishga erishildi.

BRUTTO-SHARTNOMA 
TIZIMI VA BOSHQA 

LOYIHALAR
Oʻtgan yilgi maʼlumotlar mamlakatimizda 

avtomobillashganlik darajasi 1000 kishiga 90 
ga yaqinni, Toshkent shahrida 240 tadan ortiqqa 
toʻgʻri kelishi hisobga olinib, hali yengil trans-

portda harakatlanayotgan aholining asosiy qis-

mi shaxsiy transport vositasiga ega emasligini 
koʻrsatadi. Lekin poytaxt aholisi yiliga 100 ming 
nafarga koʻpayyapti, transport vositalari soni esa 
2022-yilda 76 mingtaga, oʻtgan yili 100 ming-

taga oʻsgan. Bu tirbandlik kuzatilayotgan asosiy 
transport arteriyalarga yuklama tobora ortib bo-
rishini, ayniqsa, bu yuklama oʻquv yili davrida 
yanada oshishini namoyon etadi.

— Prezidentimizning 2022-yil 2-fevraldagi 
“Toshkent shahar jamoat transporti tizimini 
yanada rivojlantirishga doir qoʻshimcha chora-
tadbirlar toʻgʻrisida”gi qarorida tizim infratu-
zilmasini rivojlantirish, zamonaviy transport-
oʻtish bogʻlamalarini tashkil etish hamda jamoat 

transporti harakatiga ustuvorlik berish uchun 
chorraha va koʻchalarni qayta loyihalashtirish, 
tarif siyosatini takomillashtirish orqali soha 
korxonalarini moliyaviy sogʻlomlashtirish va 
xususiy sektor ulushini ikki barobar oshirish 
vazifasi qoʻyilgan edi, — deydi Murodjon Obi-
dov. — Bu masalalar bos qichma-bosqich hal 
qilinyapti. Jumladan, jamoat transportini moli-
yalashtirishning yangi brutto-shartnoma tizimi-
ga oʻtilmoqda. Mazkur tizim yoʻnalishlarda 
cheklangan tariflarda yoʻlovchi tashish xiz-

matlari uchun bosib oʻtilgan yoʻl va sifat me-

zonlaridan kelib chiqqan holda hisob-kitob 
qilishni nazarda tutuvchi vakolatli organ va 
tashuvchi oʻrtasida tuzilgan shartnomaga asos-
lanadi. Yoʻnalishlarni tashuvchilarga biriktirish 
tender asosida joriy qilinadi.

Brutto-shartnomani yoʻlga qoʻyish jarayoni-
da aholi uchun bir soat ichida imtiyozli toʻlov 
asosida manzilga yetib borguncha (1 soat ichida) 
bir necha transportdan foydalanish imkoniyatini 
beruvchi yangi tarif rejalari, bekatlar yaqinida 
yengil transport vositalari yoʻlovchilarini tushi-
rib-chiqarish joylarini yaratish, yoʻl boʻyi tar-
tibsiz toʻxtash hududlarini tartibga solish kabi 
ishlar ham amalga oshiriladi. Masalan, bitta 
koʻchaning 6 kilometrli masofasida yuqoridagi 
kompleks tadbirlarni joriy etish natijasida ja-

moat transportining tashuv quvvati 2,5 barobar 
ortishi, chorrahalarning muvofiqlashtirilgan 
tizimi yoʻlga qoʻyilishi orqali kuniga 19 ming 

litrgacha yoqilgʻi tejalishi va katta miqdordagi 
zararli gazlar havoga chiqarilishi kamayishi 
taʼminlanadi. Eng asosiysi, ushbu yoʻlda hara-

katlanayotgan transport oqimiga taʼsir etmasdan 
samaraga erishish mumkin.

Poytaxtda transport vositalari doimiy hara-

katlanadigan asosiy yoʻl tarmoqlari uzunligi 470 
kilometr boʻlib, ular 380-400 ming avtotrans-

port harakatiga moʻljallangan. Ammo odatda 
bu raqam 1 millionga yetib, bir vaqtning oʻzida 
harakatlanish sigʻimidan 2 barobardan ortiqqa 
koʻpayib ketyapti. Bu asosiy koʻchalarga 2 
barobardan ziyod koʻp yuklama tushayotganini 
koʻrsatadi. 

Mazkur muammoni bartaraf etish uchun alo-

hida avtobus yoʻlaklari tashkil etilyapti. Ular-
ning uzunligi 2023-yilda 44,8 kilometrni tashkil 
etdi. Bu miqdor yil sayin ortib boradi. 

Yaqinda Transport vazirligi va BMT Taraqqi-

yot dasturining Oʻzbekistondagi vakolatxo-

nasi hamkorligida “Toshkent — Kam uglerodli 
avtotransportga investitsiyalar jalb etishni 
jadallashtirish (TAILEV)” loyihasi taqdimoti 
oʻtkazildi. Loyihaga koʻra, mazkur yoʻlak joriy 
etilishi natijasida avtotransportning oʻrtacha tez-
ligi 11 foiz oshishi, atmosfera havosi ifloslanishi 
12,3 foiz qisqarishiga erishilishi hisoblab chi-
qilgan. Chunki unda, asosan, katta sigʻimli elek-

trobuslar harakatlanadi. Bu, oʻz navbatida, trans-

port qamrovi darajasi son emas, balki sigʻimni 
kengaytirish hisobiga ham ortishidan dalolat 
beradi.

Loyihaning yana bir eʼtiborli tomoni, avtobus 
bekatlari koʻchaning yon qismida emas, balki 
markazida joylashadi. Bunda yoʻlovchilarning 
xavfsizligini taʼminlash maqsadida har bir 
bekatdagi svetofor, piyodalar oʻtish yoʻlaklari 
tegishlicha tartibga solinadi.

Albatta, zarur infratuzilmani yaratmasdan 
turib, bu maqsadlarga erishish mushkul kechadi. 
Lekin izlanish bor joyda samara boʻladi. Qola-
versa, ayni paytdagi eng dolzarb vazifa yoʻllarda 
tirbandlikni kamaytirib, avtobuslarning erkin 
harakatini taʼminlash. Pirovard maqsad Tosh-

kentda jamoat transporti qamrovini 2 million 
yoʻlovchiga yetkazishdan iborat.

Yana bir tomoni, yaxshi transport infratu-
zilmasi har birimizning ishga, uyga boradigan 
yoʻlimiz va vaqtimizni qisqartiradi, demak, 
boshqa ishlar uchun koʻproq vaqt sarflaymiz.

Koʻrdikki, rejalar va takliflarning koʻlami 
keng. Yuqorida qayd etilganidek, “Avtomo-

bilsiz kun”, hafta kunlarini juft va toq raqamli 
avtomobillarga boʻlish, jamoat transportidan 
foydalanishni kengaytirish, yoqilgʻi standarti 
minimumini “Yevro-4” ga koʻtarish va hoka-

zo. Ularning joriy etilishi, birinchi navbatda, 
hayotimiz va sogʻligʻimizni yaxshilaydi, um-

rimizni uzaytiradi. Nazarimizda, bu boradagi 
ishlarning hal etilishiga oʻzimizning kunda-

lik koʻnikmalarimizni oʻzgartirish bilan hissa 
qoʻshsak, yanada maʼqul boʻladi. Aytaylik, har 
birimiz haftasiga bir-ikki kun mashinamizni 
“qantarib” qoʻyib, piyoda ishga borsak yoki 
boshqa yumushimizni bajarsak ham yashash 
joyimiz havosi va sogʻligʻimiz ancha yax-

shilanishi turgan gap. 

Abdurauf QORJOVOV, 
iqtisodiy sharhlovchi

Boshlanishi 1-betda

POYTAXT 
AHOLISI YILIGA 
100 MING NAFARGA 
KOʻPAYYAPTI, 
TRANSPORT 
VOSITALARI SONI 
ESA 2022-YILDA 
76 MINGTAGA, 
OʻTGAN YILI 
100 MINGTAGA 
OʻSGAN. BU 
TIRBANDLIK 
KUZATILAYOTGAN 
ASOSIY TRANSPORT 
ARTERIYALARGA 
YUKLAMA TOBORA 
ORTIB BORISHINI, 
AYNIQSA, BU 
YUKLAMA OʻQUV 
YILI DAVRIDA 
YANADA OSHISHINI 
NAMOYON ETADI.

!

Xorij tajribasi

5NIGOH
Xalqni minnatdor qila olish, iqtisodiy barqarorlikni taʼminlash, 

maʼnaviy-axloqiy jihatdan barkamollikka erishishda esa asosiy eʼtiborni yoshlarga qaratish yuksak 
salohiyatli boshqaruvning bir belgisidir.

YANGI O‘ZBEKISTON

Doktorantura tahsili uchun  
120 yillik tarixga ega 

universitetni tanladim 

Ilm ziyosiga intilish, oʻrganishga tashnalik 
tufayli xorijiy tilni oʻrgana boshladim. Ingliz 
tilida soʻzlashuvchi xalqlar madaniyati, urf-
odatlariga qiziqishim oshdi. 

Oliy taʼlimdan soʻng dastlab Jizzax davlat 
pedagogika institutida, soʻng Toshkent davlat 
yuridik universitetida talabalarga ingliz tilidan 
saboq berdim. Tajribam davomida ozmi-
koʻpmi oʻzim uchun xulosalar chiqardim. Har 
bir xorijiy til oʻqituvchisi mavjud mahalliy 
yoki xalqaro grant va tanlovlarda ishtirok etib, 
albatta, oʻsha xorijiy til egasi boʻlgan davlatga 
borib, mahalliy aholi tilini amaliyotda sinab 
koʻrgani samarali.  Chunki bu orqali xorijiy 
til bilan birga, oʻsha tilda soʻzlashuvchi xalq 
madaniyati, urf-odatlari, farzand tarbiyasi, ota-
onalarning farzand hayotidagi oʻrni kabilarni 
kuzatamiz.

TA’LIM VA AMALIYOT 
UYG‘UNLIGI

Buyuk Britaniya o‘quvchilar uchun qanday 
ustuvor imkoniyatlar beradi?

beradi. Sababi, Buyuk Britaniya hukumatining 
ish va bandlik qonunchiligiga koʻra, yoshlar 
16 yoshdan oʻquvchi boʻlishiga qaramay, 
asosan, shanba va yakshanba kunlari haftasiga 
10 soatgacha, taʼtil davrida esa haftasiga 35 
soatgacha ishlashi mumkin. Albatta, bu borada 
hukumat yoshlarning sogʻligʻi, jismoniy 
toliqishi, oʻqishga yetarli vaqt ajratishi kabi 
jihatlarni hisobga olgan holda, faoliyat turi, 
mehnat kunining boshlanish va tugash vaqtlari 
boʻyicha muay yan cheklovlar oʻrnatgan.

Yozgi dasturlar uchun ayrim 
yoshlarga imtiyozlar  mavjud

Yuqori sinf oʻquvchilarining kasbga 
qiziqishini shakllantirib, kelajakdagi soha 
boʻyicha yetarli tasavvur va qisman kasbiy 
bilim, tajribaga ega boʻlishi uchun bir necha 
bepul dasturlar mavjud. Jumladan, Buyuk 
Britaniyaning barcha umumtaʼlim maktablari 
yuqori sinf oʻquvchilari uchun (15-18 yoshlilar) 
hududlardagi oliy taʼlim muassasalari yoki ikki 
yillik kollejlar bilan yaqindan hamkorlik olib 
boradi. Bu borada OTMlar va kollejlar yoz 
mavsumida yuqori sinf oʻquvchilari uchun 
aniq fanlar, tibbiyot, arxitektura, muhandislik, 
musiqa va sanʼat hamda gumanitar sohalarda 
bir, ikki va uch haftalik jadallashtirilgan 

dasturlar eʼlon qiladi. Mazkur yozgi dasturlar, 
asosan, taʼtil kunlariga moʻljallangan boʻlib, 
iyul va avgust oylarida tashkil etiladi. OTMlar 
oʻquvchilarning yashash hududidan kelib 
chiqib, safar xarajatlari, yotoqxona taʼminoti 
va kundalik ovqatlanish masalalarini ham 
toʻliq moliyalashtiradi. Ushbu dasturda 
ishtirok etadigan oʻquvchilar universitet 
akademik va ijtimoiy hayoti bilan yaqindan 
tanishadi, yetuk professorlarning maʼruza va 
seminarlarida faol ishtirok etadi, soha vakillari 
bilan suhbat quradi. Masalan, tibbiyot boʻyicha 
yozgi dastur davomida yuqori sinf oʻquvchilari 
universitetning tibbiyot fakultetiga biriktirilgan 
shifoxona yoki klinikada amaliyotchi 
mutaxassislardan dars oladi. Bu kabi ayrim 
yozgi dasturlarning saralash bosqichida oʻziga 
xos muhim jihatlar mavjud. Jumladan, tanlov 
jarayonida hujjat taqdim qilgan nomzodlar 
orasida moliyaviy kam taʼminlangan oilalar 
farzandlari, nogironligi boʻlgan oʻquvchilar, 
ota-onasi oliy maʼlumotga ega boʻlmagan 
yoshlar, shuningdek, OTMda tahsil oluvchilar 
soni nisbatan past boʻlgan hududda istiqomat 
qiluvchi oʻquvchilar ustunlikka ega boʻladi.

Aytish mumkinki, mazkur davlatning 
taʼlim tizimida oʻquvchilarni shaxsiy va 
kasbiy rivojlanishiga tayyorlovchi, jismoniy 
sogʻlomlik, ruhiy va ijtimoiy farovonligini 
qoʻllab-quvvatlovchi namunali tomonlari koʻp.

Durdona KARIMOVA, 
Lids universiteti doktoranti, 
“El-yurt umidi” jamgʻarmasi 
stipendiati

2024-yil — Yoshlar va biznesni qo‘llab-quvvatlash yili

Oʻquv markazidagi faoliyati davomida 
oʻzida ham mustaqil tadbirkorlik qilish 
istagi paydo boʻldi. Maktabni oltin medal 
bilan tugatgach, ishni davlat xizmatlari 
markazida tadbirkorlik faoliyatini 
roʻyxatdan oʻtkazish bilan boshladi. 
Alohida ish qilish uchun biznes rejasiga 
ancha vaqtdan buyon oʻylab yurgan 
xususiy bogʻcha tashkil etishni kiritdi. Shu 
maqsad yoʻlida harakatni boshlab yubordi.  

Avvalo, tajribali mutaxassislar bilan 
muloqot qilib, ulardan maslahat oldi. 
Zarur qoʻllanmalar bilan tanishib, yetakchi 
pedagoglarning yoʻriqnomalarini oʻrganib 
chiqdi. Shundan soʻng Qarshi shahridagi boʻsh 
turgan binolardan birini ijaraga olib, qirq oʻrinli 
maktabgacha taʼlim tashkilotini ochishga erishdi.

Albatta, xususiy maktabgacha taʼlim tashkiloti 
boʻlganidan keyin boshqalardan ajralib turishi 
lozim. Aksincha, raqobatchilar ortda qoldirib 
ketishi aniq. Shu sabab Asal, avvalo, bolajonlar 
uchun yaxshi sharoit, shundan soʻng taʼlim uchun 
malakali pedagoglarni jalb etdi. Rus, yapon va 
ingliz tillari boʻyicha malakali mutaxassislarni 
jamlab, toʻgaraklar tashkil qildi. 

— Boshida koʻpchilik menga yoshsan, 
bu ishlarni bajarib ketishing mushkul, deya 
ortga qaytarmoqchi ham boʻldi, — deydi 
Qarshi shahrida yashovchi yosh tadbirkor Asal 
Ziyodova. — Lekin men hech qachon boshlagan 
ishimdan orqaga chekinmasligimni aytib, 
faqat oldinga intilganman. Toʻgʻri, avvaliga 
baʼzi muammolarga duch keldim. Ota-onalarni 

Yurt ravnaqiga sabab boʻlayotgan bu-
gungi farovonlik, toʻkis hayotda xalqni 
yagona maqsad yoʻlida birlashtirgan, uzoq-
ni koʻzlab yuritilayotgan oqilona siyosat, 
aniq maqsadlar sari yoʻnaltirilgan strate-
giyaning oʻrni beqiyos. Shu bois, jami-
yatimizning har bir aʼzosi qalbida vatan-
parvarlik, yurtga sadoqat, ertangi kunga 
ishonch tobora kamol topmoqda. Xalqni 
minnatdor qila olish, iqtisodiy barqaror-
likni taʼminlash, maʼnaviy-axloqiy jihat-
dan barkamollikka erishishda esa asosiy 
eʼtiborni yoshlarga qaratish yuksak salo-
hiyatli boshqaruvning bir belgisidir. Ushbu 
tajribadan andaza olgan holda, biz ham ta-
labalarni yetuk kadr etib tayyorlash istagi 
bilan ishlayapmiz.

Ortda qolgan yilda jamiyatning asosiy 
qatlami boʻlgan yoshlarga eʼtiborni 
kuchaytirish, ularni madaniyat, sanʼat, jis-
moniy tarbiya va sportga keng jalb etish, 
boʻsh vaqtidan samarali foydalanish as-
nosida axborot texnologiyalarini qoʻllash 
koʻnikmasini shakllantirish, talabalar 

Talaba qiz yigirma yoshida 20 dan 
ortiq ish oʻrni yaratdi

BOG‘CHA+MAKTAB=KELAJAK

Asal Ziyodova shahardagi oʻquv 
markazida ish boshlagan vaqtlar 11-sinf 
oʻquvchisi edi. Tengdoshlari orasida 
tirishqoqligi tufayli barcha fanlardan 
aʼlo baho olardi. Ayniqsa, ingliz tiliga 
qiziqishi ancha yuqori edi. Shu bois, 
uni oʻzi taʼlim olayotgan maktab 
yonida yangi ochilgan oʻquv markaziga 
bolalarga ingliz tilini oʻrgatish uchun 
ishga qabul qilishdi. Darsdan boʻsh 
vaqtlari mashgʻulot oʻtib, bolalarning 
bilimini oshirishga hissa qoʻsha 
boshladi. Shu jarayonda yaxshigina 
maosh olib, bilimini ham oshirib 
bordi. 

qiziqtirish uchun vaqt kerak boʻldi. Oʻzim 
bolalarga ingliz tilidan saboq berib, koʻpchilik 
eʼtiborini qozona boshladim. Ishimizning 
ilk oylarida bogʻchamizga oʻn beshga yaqin 
bola kelgan boʻlsa, keyinchalik ular safi 
kengayib bordi. Hatto ish boshida ijara pulini 
stipendiyamdan berganman.

Bugungi talab va taklifdan kelib chiqib, ota-
onalar bilan suhbatlar uyushtirgan holda, ularning 
fikri asosida bir qator mashgʻulotlarni yoʻlga 
qoʻydik. Natijada qiziquvchilar soni ortdi. Kam 
taʼminlangan oilalar farzandlarini ham qabul qilib, 
ularni bepul oʻqitdik.  

Asal 18 yoshida Qarshi davlat universitetiga 
oʻqish istagida ariza topshirdi. Imtihondan yaxshi 
baho olib, xorijiy tillar fakulteti talabasi boʻldi. 
Ingliz tili yoʻnalishida tahsil olish bilan birga 
tadbirkorlik ishini ham davom ettirdi, bolalarga 
ustozlik qildi. Talaba boʻlsa-da, oʻz ishini astoydil 
bajarib, bogʻchasini shahardagi eng namunali 
maktabgacha taʼlim tashkilotlari qatoriga 
qoʻshishga erishdi. Oliygohda oʻqib yurgan kezlari 
— birinchi va ikkinchi kursda Navoiy nomidagi 
davlat stipendiyasi sohibi boʻldi. 2022-yilga 
kelib, bogʻcha yoshidagi bolalarning ota-onalari 
tomonidan yosh tadbirkor qizga bir necha bor 
xususiy maktab ochish toʻgʻrisida takliflar tushdi. 

Ayni shu taklif uning  20 yoshida xususiy maktab 
faoliyatini yoʻlga qoʻyishiga turtki boʻldi.

— Albatta, maktab ochishning oʻzi boʻlmadi, 
— deydi Asal. — Negaki, oʻziga xos meʼyoriy 
talablar juda yuqori boʻlgani bois, bir yil 
davomida harakatdan toʻxtamadim. Belgilangan 
tartib boʻyicha kerakli sharoitlarni taxt qilishga 
erishdim. Nihoyat, 2022-yil avgust oyida xususiy 
maktab ochishga ruxsatnoma qoʻlimga tegdi. 
Shundan soʻng shahardagi boʻsh turgan binodan 
joy olib, kerakli jihozlar bilan taʼminlab, ishni 
boshlab yubordik. Xususiy taʼlim muassasasini 
ochishdan asosiy maqsad, avvalo, bogʻchamizda 
tarbiyalangan bolalarni maktab yoshiga yetgach, 
shu yerda oʻqitish edi. Hozir shu tartibda ishni 
davom ettirmoqdamiz. Yaʼni maʼlum yoshda 
bogʻchamizga kelishni boshlagan bolalar shu yerda 
tayyorlanib, maktab taʼlimini ham maktabimizda 
davom ettirmoqda. 

Hozir maktabimizda faqat boshlangʻich sinf 
oʻquvchilari oʻqiydi. Keyinchalik toʻliq maktab 
tashkil etish ustida ish olib bormoqdamiz. Demak,  
yaqin orada kattagina qurilish ishlarini boshlab, 
yangi maktab binosini barpo etamiz va shu joyda 
bogʻchadan to maktabni tugatgunga qadar taʼlim 
olishga imkoniyat yaratamiz.

Ish boshlaganiga endi ikki yil boʻlsa-da, 
xususiy maktab oʻquvchilari allaqachon yaxshi 

natijalarni qoʻlga kiritmoqda. Jumladan, ular 
ikki oʻquv yili davomida Qarshi shahrida 
oʻtkazilgan bir qator tanlovlarda gʻoliblikni 
qoʻldan boy bermay kelmoqda. Shu 
bilan birga, oʻtgan yili mental arifmetika 
boʻyicha bolalar oʻrtasida oʻtkazilgan 
respublika birinchiligida uch nafar 
oʻquvchi birinchi oʻrinni qoʻlga kiritdi. 
Shuningdek, innovatsion texnologiyalar 
yoʻnalishida ham yaxshi natijalarni qayd 
eta boshladi.

Asal Ziyodovaning xususiy maktabida 
kundalik rejim ham oʻzgacha. Rus, ingliz 

va yapon tillari bilan birga, sportning ayrim 
turlari bilan ham shugʻullanish imkoniyati 

yaratilgan. Ertalab 09:00 da boshlangan dars 
mashgʻulotlarining tushga yaqin birinchi bosqichi 
yakunlanadi. Tushlikdan soʻng umumtaʼlim 
fanlarini oʻzlashtirish uchun dars boshlanadi. Bu 
yerda oʻquvchilar kun davomida ixtisoslashgan 
fanlarni chuqur oʻzlashtirishiga imkoniyat 
yaratilgan. 

Yana bir gap, ayni paytda oliygohning toʻrtinchi 
bosqichida tahsil olayotgan Asal yaqindagina 
universitetda oʻtkazilgan “Yilning eng yaxshi 
tadbirkor talabasi” nominatsiyasida ikkinchi bor 
gʻoliblikni qoʻlga kiritdi. Talabaligidayoq faol 
tadbirkor sifatida tanilgan tirishqoq qizning hali 
orzulari koʻp. U mamlakatimizda ishbilarmonlarga 
berilgan imtiyozlardan foydalanib, yangi 
yoʻnalishlar ochish harakatida. Hozir yigirma 
nafardan ortiq kishining bandligini taʼminlashga 
erishgan boʻlsa, yaqin ikki yil ichida yangi 
loyihalarni amalga oshirish evaziga yana yuzdan 
ortiq ish oʻrni ochishni maqsad qilgan. 

Akbar RAHMONOV,
“Yangi Oʻzbekiston” muxbiri

Rivojiddin KARIMOV,
filologiya fanlari boʻyicha
falsafa doktori, dotsent

oʻrtasida kitobxonlikni 
keng targʻib qilish, xotin-
qizlar bandligini taʼminlash 
maqsadida Namangan davlat chet 
tillari institutida muayyan ishlar qilindi. 
Jumladan, koʻrik-tanlov va musobaqalarda 
faol ishtirok etib, gʻolib boʻlgan qariyb 300 
yigit-qizni ragʻbatlantirish uchun 150 mil-
lion soʻmga yaqin mablagʻ sarflandi.

Taʼlim sifatini oshirish borasida ham 
aytishga arzigulik yutuqlarga erishildi. 
Soʻnggi natijalarga koʻra, talabalar ora-
sida chet tilini bilish sertifikati olganlar 
soni 720 nafarni tashkil etdi. Ulardan 
23 nafari xorijiy tilni bilish boʻyicha C1 
darajasiga ega. Toʻrt iqtidorli magistran-
timiz oʻtgan yili chet elda tashkil etilgan 
nufuzli oʻquv seminarlarda ishtirok etdi. 
Bundan tashqari, 7 talabamiz xorijiy semi-
narlarda onlayn qatnashib, sertifikatlarga 
ega boʻldi. Yana 6 nafar talabamiz bu yil 
AQSHda oʻtkaziladigan “TESOL conven-
tion” oʻquv seminari uchun yoʻllanmani 
qoʻlga kiritgan.

Talabalarning kelgusida oʻz ixtisosligi 
boʻyicha malakali kadr boʻlib yetishishida 
amaliyot nihoyatda muhim. Shu bois, ins-
titutimiz tasarrufidagi “Qatagʻon qurbon-
lari xotirasi” muzeyiga 15 nafar yigit-qiz 
ishga joylashtirilgan boʻlsa, yana 186 
nafari darsdan tashqari vaqtda hududdagi 
kor xona, tashkilot va taʼlim muassasala-
rida faoliyat yuritmoqda.

OTM nufuzini oshirish, talabalarning 
yetuk kadr sifatida kamol topishi uchun 
oldimizda talay maqsad va vazifalar bel-
gilangan. Xalqaro baholash dasturlaridan 
(PISA, TALIS, PIRLS) foydalangan hol-
da, oʻqitishning zamonaviy shakl hamda 
metodlarini joriy etish, ushbu bilim va 
koʻnikmaga ega oliy maʼlumotli mutaxas-
sislar va ilmiy pedagog kadrlar tayyorlash, 
taʼlim dasturlarimizni xalqaro tan olingan 
tashkilotlarning oliy taʼlim muassasalari 
reytingida birinchi 1000 talik roʻyxatga 
kirgan xorijiy OTMlarning dasturlari aso-
sida shakllantirish shular jumlasidan.

Chet tillarni oʻqitishning interfaol 
vositalarini ishlab chiqish va joriy etish 
hamda aholining keng qatlami oʻrtasida 
xorijiy tillarni oʻrganishni ommaviy-
lashtirishga koʻmaklashish, taʼlimni 
zamonaviy pedagogik texnologiyalar 
asosida tashkil etish, oʻquv jarayo-
niga raqamli texnologiyalarni tatbiq 
qilish, talabalarda sinxron, badiiy, 
ketma-ket hamda ilmiy-texnik tarjima 
koʻnikmalarini shakllantirish kun tarti-
bimizdagi vazifalardan.

Qolaversa, chet tillar boʻyicha mahal-
liy va xorijlik professor-oʻqituvchilar bilan 
hamkorlikda yangi avlod oʻquv adabiyot-
larini yaratish, axborot-resurs markazla-
rini zamonaviy oʻquv, oʻquv-metodik va 
ilmiy adabiyotlar bilan taʼminlash hamda 
muntazam yangilab borish, ilmiy-peda-
gogik salohiyatni muttasil oshirish, jum-
ladan, professor-oʻqituvchilar stajirovkasi 
va malaka oshirishini nufuzli respublika 
va xorijiy oliy taʼlim hamda ilmiy-tadqiqot 
muassasalarida tashkil etishga eʼtibor qa-
ratyapmiz.

Shuningdek, taʼlim va ilm-fan sohalari-
da xorijiy mamlakatlarning yetakchi taʼlim 
muassasalari, ilmiy-tadqiqot markazlari 
bilan uzoq muddatli aloqalarni rivojlan-
tirish va mustahkamlash, qoʻshma taʼlim 
dasturlari hamda ilmiy loyihalarni amalga 
oshirish kabi ishlar zimmamizga alohida 
masʼuliyat yuklaydi.

Bu saʼy-harakatlarning barchasi za-
mirida yoshlarni yurt koriga yaraydigan, 
Vatan ravnaqi uchun xizmat qiladigan, har 
jihatdan komil shaxs sifatida tarbiyalash 
tamoyili mujassam. Zero, mehnat muno-
sib ragʻbatlantirilib, yoshlar hamda biznes 
sohasi vakillari qoʻllab-quvvatlanar ekan, 
mamlakatimiz dunyo sahnida yanada yuk-
sak boʻy koʻrsatib boraveradi.

Boshlanishi 1-betda

Joriy yilning “Yoshlar va biznesni qoʻllab-quvvatlash yili” deya 
eʼlon qilingani mamlakatimizda 

farovon yashash imkoniyati yanada kengayishidan nishona. 
Shuningdek, barcha, xususan, yoshlar uchun yangicha sharoit, 

shaxsiy hamda umummilliy rivojlanish surʼati oshishini 
anglatmoqda. 

BIZ KO‘Z TIKKAN NIHOLLAR
ko‘kka bo‘y cho‘zib, ko‘zni quvontiradi

2024-yil 18-yanvar, 13-son

2015-yil shu maqsadda AQSHning Ostin 
shahridagi Texas universitetida Fulbrayt 
dasturi boʻyicha 9 oylik grantni qoʻlga 
kiritib, bir oʻquv yili davomida amerikalik 
talabalarga oʻzbek tili, madaniyati, tarixi va 
boy madaniy-maʼnaviy merosi haqida amaliy 
darslar olib bordim. Shu dastur jarayonidayoq 
navbatdagi ilmiy izlanishimni okeanorti 
davlatlaridan birida davom ettirish ishtiyoqi 
bilan yurdim, ammo doktorantura bosqichi 
uchun moliyaviy xarajatlarni qoplash 
muammoligicha qolaverdi.

“El-yurt umidi” jamgʻarmasi bu orzumning 
amalga oshishida keng  imkoniyatlar yoʻlini 
ochib berdi. Hozirda Buyuk Britaniyaning 120 
yildan ortiq tarixga ega hamda Russell tadqiqot 
guruhiga kiruvchi Lids universitetida taʼlim 
yoʻnalishida doktorantura tahsilini olyapman. 
Mazkur universitet jahon OTMlari orasida QS 
reytingida 75-oʻrinni egallaydi. Ayni damda 
oʻzbekistonlik ingliz tili oʻqituvchilarining 
yuqori saviyadagi xalqaro jurnallarda sifatli 
maqolalar chop etish boʻyicha koʻnikmasini 
rivojlantirishga qaratilgan ilmiy tadqiqot ustida 
ishlayapman.

Nafaqat oliy taʼlimni, balki 
maktab va maktabgacha taʼlim 

tizimini ham oʻrganyapman
Maroqli va yangiliklarga boy ilmiy 

safarimga oilam ham hamroh boʻlgani sababli 
nafaqat Buyuk Britaniya davlatining oliy taʼlim 
tizimidagi tajribasi, balki ona sifatida maktab 
va maktabgacha taʼlim muassasalarining 
samarali jarayonini ham bevosita kuzatib 
boraman. Jumladan, maktab taʼlimi tizimiga 
nazar solar ekanman, oʻquvchilarning kasbiy 
va akademik rivojlanishi uchun muvaffaqiyatli 

yoʻlga qoʻyilgan bir qancha imkoniyatlarni 
koʻrishimiz mumkin. Hukumatning 4300 
dan ortiq maktablari https://arbor-education.
com/ portalida oʻz platformalariga ega boʻlib, 
mazkur tizimda, asosan, oʻquvchilarning 
maktabdagi faoliyati, mavjud jadval, 
kutilayotgan imtihonlar va ularning 
natijalari, oʻquvchilarning intizomi, aʼzolik 
klublari kabilar batafsil yoritiladi. Har bir 
oʻquvchi faoliyatiga individual yondashiladi 
va siz ota-ona sifatida platformaga kirib, 
farzandingizning kun davomida maktabdagi 
faoliyatini maktab maʼmuriyati hamda 
fan oʻqituvchilari tomonidan yozilgan 
izohlar orqali bilib turasiz. Shu bilan birga, 
maktabdagi oʻzgarishlar va ota-onalarga 
yetkazilishi kerak boʻlgan yangiliklar ham 
shu portal orqali xabar shaklida uzatiladi va 
siz oʻz oʻrnida javob yoki izoh yozishingiz 
mumkin. Yana bir qulaylik shundaki, 
oʻquvchilar oʻzlari bilan naqd pul olib 
yurmasligi uchun tushlik xarajatlari ham 
mazkur platforma orqali amalga oshiriladi. 
Ota-onalar maktab oshxonasining elektron 
balansiga maʼlum miqdordagi pulni onlayn 
toʻlab boradi. Farzandingizning oshxonadagi 
nonushta hamda tushlik xarajatlari kunlik 
hisoboti onlayn tarzda muntazam yoritiladi. 
Bu esa sizga farzandingizning ortiqcha 
xarajatlarini cheklash va shaxsiy xaridlarini 
nazoratda ushlash imkonini beradi.

Oʻquvchilar davomadini yuqori 
koʻrsatkichda ushlab turish uchun har 
bir chorak yakunida darslarga 100 foiz 
qatnashgan oʻquvchilarga maktab direktori 
tomonidan ragʻbatlantiruvchi mukofotlar 
tantanali topshiriladi. Shuningdek, arbor 
portali orqali maktabda olib borilayotgan 
musiqa va sport toʻgaraklari dasturi bilan 
tanishib, farzandingizga toʻgarak tanlashda 
koʻmaklashishingiz mumkin.

Bir haftalik amaliyot 
oʻquvchini kelajakda oʻz 

kasbini tanlashga yoʻnaltiradi
Buyuk Britaniya maktab taʼlimida menga 

eng yoqqani shu boʻldiki, 10-sinflar misolida 
olsak, oʻquvchilar yil yakunida, yaʼni iyul 
oyida bir haftalik amaliyot oʻtaydi. Oʻquv yili 
davomida maktab maʼmuriyati koʻrsatmasi 
asosida ota-onalar va oʻquvchilar  birgalikda 
www.unifrog.org saytida roʻyxatdan oʻtib, 
mavjud ish oʻrinlariga hujjat topshiradi. 
Oʻquvchi va ish beruvchi oʻrtasida oʻzaro 
moslik kuzatilsa, kichik hajmdagi bir haftaga 
moʻljallangan rasmiy shartnoma imzolanadi. 
Mazkur saytda taʼlim, ishlab chiqarish va 
aholiga xizmat koʻrsatish sohalarida faoliyat 
olib boruvchi yuzlab korxonalar vakillari bilan 
bogʻlanib, farzandingiz kelajakda oʻzi qiziqqan 
kasbga yoʻnaltiruvchi amaliyotni tanlash 
imkoniyatiga ega. Albatta, tanlangan korxona 
farzandingizning ish jarayonidagi xavfsizlik 
taʼminotiga kafolat beradi. Bu oʻrinda maktab 
maʼmuriyati oʻquvchiga texnik jihatdan xavf 
darajasi yuqori boʻlgan zavod va fabrikalarni 
amaliyot joyi sifatida tanlamaslikni maslahat 
beradi. Mazkur ish tajribasi esa keyinchalik 
oʻquvchilarning yarim yoki toʻliq bandlik 
asosida ish oʻrni topishiga keng yoʻl ochib 



Yoshlik paytimizda yaxshi kitob oʻqigan bola uni, albatta, 
oila aʼzolariga, doʻstlariga “ilinish” udumi boʻlardi. Shu 
tariqa qiziqarli kitoblar qoʻldan-qoʻlga koʻchib yurardi. 
Bu odat kitoblarni tabiiy saralashga imkon berardi. Bugun 
yoshlar orasida “Men oʻqidim — siz ham oʻqing” anʼanasini 
qayta yoʻlga qoʻysak, yoshlarni kitobxon qilishda sezilarli 
natijaga erishgan boʻlardik.

Maʼlumki, keyingi yillarda mamlakatimiz 
turli sohalar boʻyicha dunyo reytinglarida 
yuqori oʻrinlarga erishmoqda. Ammo 26 
mamlakat nomi keltirilgan mazkur roʻyxatdan 
Oʻzbekistonni topa olmaganimdan bir ziyoli 
sifatida juda afsuslandim. Taʼkidlanishicha, 
roʻyxatdan joy olgan mamlakatlar aholisi 
haftada kamida bitta kitob oʻqiydi.

Xoʻsh, bizda-chi? Oddiy kishilarni qoʻya 
turaylik, hatto ziyolilarning katta qismi bir 
oyda bitta kitob oʻqiyaptimi? Oʻquvchilar, 
talabalar-chi? Kun sayin koʻpayib borayot-
gan mulkdorlar, tadbirkorlar qatlami kitob 
oʻqishga vaqt topyaptimi? Umuman, bizda 
aholining kitobxonlik darajasini tadqiq qi-
ladigan, kitobxonlik saviyamizni oʻrganadigan 

tashkilot yoki masʼul idora bormi? Bor boʻlsa, 
ularning tahlillari qani? Bu boradagi fikr-mu-
lohazalari, hisobotlari nega eʼlon qilinmaydi? 

Axir biz ilmu urfon samosini zabt etgan, 
dunyo tamadduniga oʻzining munosib hissa-
sini qoʻshgan buyuk ajdodlar — kitobxonlikni 
ulugʻlaganlarning  zurriyotlarimiz-ku! Yur-
timizda kitobxonlik anʼanalarini yuksaltirish, 
aholining kitobga mehrini oshirish uchun biz-
ga nima xalaqit beryapti, nima yetishmayapti? 

Toʻgʻri, uzoq yillar taʼlim tizimida hukm 
surgan “turgʻunlik”, oʻtish davri murak-
kabliklari, axborot maydonidagi oʻzgarishlar 
xalqimizni kitobdan, mutolaa madaniyatidan 
uzoqlashtirdi. 

Mulohaza

BOLANGIZNI KITOB 
O‘QISHGA O‘RGATING

Komil SINDAROV,
yuridik fanlar doktori, 
professor

Shu oʻrinda alohida taʼkidlash lozim-
ki, mamlakatimizda taʼlimni tubdan 
isloh qilish, ilmni rivojlantirish, kitob-
xonlikni yuksaltirish borasidagi ishlar-
ga keng yoʻl ochildi. Bugun bu tizimli 
tadbirlar oʻz natijasini koʻrsata bosh-
ladi. Odamlar mutolaaga qaytmoqda. 
Prezidentimiz oʻtgan yil 22-dekabrda 

Respublika Maʼnaviyat va maʼrifat 
kengashining kengaytirilgan yigʻilishida 

jamiyatimizda kitobxonlik madaniyatiga 
alohida toʻxtalib, amalga oshirilgan ishlarni 

sarhisob qilish bilan birga, kelgusidagi dol-
zarb masalalarni ham oʻrtaga tashladi. 

Yurtimizda kitobxonlikni yuksaltirish, eng 
kitobsevar mamlakatlar reytingida munosib 
oʻrin egallash uchun nima qilish kerak? 

Birinchidan, “Beshikdan to qabrgacha ilm 
izla” shiori ostida yoshi, jinsi, kasb-koridan 
qatʼi nazar, har bir kishini kitob oʻqishga 
daʼvat qilish, ragʻbatlantirish, kerak boʻlsa, 
“majburlash” tizimini yoʻlga qoʻyish lozim. 

2023-yilning 13-dekabrida Angren uni-
versiteti talabalari, murabbiylar jamoasi 
tashabbus bilan chiqdi. Maqsad — aholini 
bir oyda kamida bitta kitob oʻqishga odat-
lantirish, kitob oʻqish odobi, kitobxonlik 
madaniyatini yuksaltirish. Oʻtgan bir oy 
mobaynida  anglaganim shu boʻldiki, univer-
sitetda kitobga munosabat oʻzgardi, rektordan 
farroshgacha, talabadan professorgacha kitob 
izlab qoldi. Kutubxonani yangi-yangi badiiy 
adabiyotlar bilan toʻldirishga toʻgʻri keldi, 
kitob aylanmasi tezlashdi. Negaki, tashabbus 
ragʻbatlantirish choralaridan (tanlovlar, mu-
kofotlar) tashqari ayrim majburlov choralari 
(talaba bir oyda bitta kitob oʻqimasa, mustaqil 
taʼlim uchun beriladigan reytingi olib tashla-
nadi, guruhning kitobxonlik soatida muho-
kama qilinadi, oʻqituvchi kitob oʻqimasa, 
reytingi tushib ketadi) ham qoʻllaniladi. 

Bir hurmatli ustozimizning gapi hech 
yodimdan chiqmaydi. Bolalik chogʻlarida u 
juda xoʻsh, oʻyinqaroq boʻlib, kitob oʻqishga 
sira hushi yoʻq ekan. Otaning yaxshi gaplari, 
aldovlari, hatto ragʻbatlantirish usullari ham 
kor qilmabdi. Shunda gʻazabi chiqqan ota 
boshqacha yoʻl tutibdi. Bolaning qoʻliga kitob 
berib, oʻqishga majburlabdi, kitobning beril-
gan qismlarini oʻqimasa, koʻchaga ham chiqa-
rmay qoʻyibdi... Bitta-ikkita kitobni koʻzda 

yosh bilan qiynalib oʻqigan bolakayda asta-
sekin oʻqishga mehr uygʻonibdi, kitobning 
sehrli olami uni butunlay oʻziga rom qilibdi. 
Yillar oʻtib, oʻsha bola mashhur adabiyot-
shunos olim, bir qancha darsliklar muallifi — 
Omonilla Madayev boʻlib tanilibdi.

Menimcha, yoshlarni kitobxonlikka 
oʻrgatishda ragʻbatlantirish va “majbur-
lash” choralarini mutanosiblikda olib bo-
rish foyda beradi. Bizning zamonda bolani 
oʻqishga jalb qilish oson boʻlgan. Hozirgi 
yoshlarni esa chalgʻituvchi omillar (televi-
zor, telefon, internet oʻyinlari) koʻp. Yengil-
yelpi mashgʻulotlarga oʻrgangan bolani kitob 
oʻqishga oʻrgatish murakkab yumush. Shu 

sababli ota-ona (aslida, bu ishni buva-buvi-
lar qilgani maʼqulroq) dastlab bolani kitob 
oʻqigani uchun har xil sovgʻa-salomlar, bola-
lar ehtiyoji doirasida pul mukofoti (eng koʻp 
kitob oʻqigan yoshlarga Prezident sovgʻasi 
— avtomashina berilyapti) bilan oʻqishga 
qiziqtirishi darkor. Mukofotlarni oila davra-
sida (lozim boʻlsa, mehmonlar ishtirokida) 
tantanali topshirish ham katta samara beradi. 
Ammo “telefon kasali”ga chalinib ulgurgan 
bolaning qoʻliga kitob tutish oson boʻlmaydi. 
Bunday bolani sovgʻa-salomlar ham, pul 
ham qiziqtirmasligi mumkin. Bu holda ota-
ona bolaga “ayriboshlash” usulini (bir soat 
telefon uchun yigirma daqiqa kitob oʻqish) 
taklif qilgani maʼqul. Dastlab bolani bezdirib 
qoʻymaslik uchun telefonga ajratilgan vaqt 
koʻproq (bir soat), kitob oʻqishga kamroq  
(oʻn daqiqa) vaqt oʻrnatish, asta-sekinlik bi-
lan bu nisbatning kitob oʻqishga oid qismini 
 oshirib borish lozim. 

Bolani kitobxon qilishga undovchi yana 
bir vosita — targʻibot. Ota-ona, oʻqituvchilar 
har kuni kitobning, ilmning foydasi, ularning 
inson kamolotidagi oʻrni, aksincha, telefon, 
internetdan maqsadsiz foydalanishning zarari 
haqida bolalarga koʻp va xoʻp gapirib turishi 
lozim. Dasturxon atrofidagi oilaviy yigʻinlar, 
nonushta payti ota-onalar uchun bu mavzuda 
chiqishlar qilishga eng maʼqul minbar hisob-
lanadi. Oʻqituvchilar esa dars boshlanishidan 
oldin uch daqiqa, dars soʻngida ikki daqiqa, 
tarbiyaviy soatlarda kitobxonlik madani-
yati haqida yangi-yangi maʼlumotlarni 
yetkazib tursa, maqsadga muvofiq 
boʻladi. Ayrim xorijiy davlatlar taʼlim 
tizimida bu usuldan samarali foy-
dalanib kelinayotganini aytib oʻtish 
joiz. Bu uslubni oliy taʼlimda, kor-
xona, tashkilotlar, mahallalarda 
qoʻllash yurtimizda kitobxon-
lik madaniyati ni yuksaltirishda 
muhim qadam boʻladi. 

Angren universitetida “Bir 
oyda — bir kitob” tashabbusi 
doirasida haftaning payshanba kuni 
birinchi soatda “Kitobxonlik soati” 
tashkil etilgan boʻlib, bunda guruh 
murabbiylari boshchiligida talabalar-
ning hafta davomida oʻqigan kitoblari 
muhokama qilinadi. Sara asarlar almashina-
di, kitobxonlik madaniyati haqida maʼruzalar 
tinglanadi, tanlov va koʻriklar natijalari eʼlon 
qilinadi. Bu tajribani barcha maktabgacha 
taʼlim tashkilotlari, maktablar, oliy va oʻrta 
maxsus taʼlim tizimida, korxonalarda keng 
yoyish mumkin. 

Odatda kitob olamiga endigina qadam 
qoʻyayotgan shaxs ishni nimadan boshlashni, 
qanday asarlarni oʻqishni, ularni qayerdan 
topishni bilmaydi. Qoʻliga yoshi, qiziqishi, 
bilim darajasi, kasb-koriga nomunosib kitob 
tushib qolsa, oʻqiganlarini hazm qilolmay 
qiynaladi, “tishi oʻtmay” kayfiyati buziladi, 
hafsalasi pir boʻladi. Kitobga mehri tamomila 
yoʻqoladi. Shu sababli ota-onalar, buva-buvi-
lar, ustozlar, koʻp kitob oʻqigan oʻquvchilar 
ularga kitob tanlashda koʻmaklashishi zarur. 

Yoshlik paytimizda yaxshi kitob oʻqigan 
bola uni, albatta, oila aʼzolariga, doʻstlariga 
“ilinish” udumi boʻlardi. Shu tariqa qiziqarli 
kitoblar qoʻldan-qoʻlga koʻchib yurardi. Bu 
odat kitoblarni tabiiy saralashga imkon be-
rardi. Bugun yoshlar orasida “Men oʻqidim 
— siz ham oʻqing” anʼanasini qayta yoʻlga 
qoʻysak, yoshlarni kitobxon qilishda sezilarli 
natijaga erishgan boʻlardik. 

Kitob targʻibotida mutaxassislar, yozuv-
chi va shoirlar, olimlarning chiqishlari ham 
muhim oʻrin tutishini unutmaslik kerak. Shoi-
ra Zulfiya Moʻminova “Bolaga kitob bering”, 
deya bong urib, qanchadan-qancha yoshlarni 
mutolaaga undagani ayni haqiqat. Aksincha, 
yaqinda ijtimoiy tarmoqlarda bir qoʻshiqchi 
ukamiz uyalmasdan “Men kitob oʻqimayman, 
vaqt yoʻq”, deb chiqdi. Uning bu gapi yosh-
larda “Kitob oʻqimasa ham “odam” boʻlish 
mumkin ekan-ku”, degan notoʻgʻri tasav-
vur uygʻotmaydimi? Uch-toʻrtta yengil-
yelpi ashulasi bilan tanilgan ukamiz buyuk 
sanʼatkorlarning hammasi Alloh bergan ovoz-
dan tashqari kitob oʻqish orqali shu maqomga 

erishganini nahotki bilmasa, tushunmasa... 
Ikkinchidan, kitobxonlik anʼanalarini yuk-

saltirishda kutubxonalar va kitob doʻkonlari 
faoliyatini takomillashtirishning oʻrni muhim. 
Koʻpchilik bilsa kerak, bizda aholining daro-
madiga nisbatan kitoblar tannarxi sezilarli da-
rajada baland. Doʻkonga kirgan oʻrtamiyona 
daromadli kishi hamyonining choʻgʻini oʻylab, 
narxi balandroq kitobni sotib olishga qiynaladi. 
Kitob bahosining balandligini kitob savdosi 
bilan shugʻullanuvchi tadbirkorlik subyektla-
rining yagona soliq toʻlovini toʻlashdan ozod 
etilmagani bilan izohlash mumkin. 

Prezidentimizning 2017-yil 13-sentabrdagi 
“Kitob mahsulotlarini nashr etish va tarqa-
tish tizimini rivojlantirish, kitob mutolaasi 
va kitob xonlik madaniyatini oshirish hamda 
targʻib qilish boʻyicha kompleks chora-tad-
birlar dasturi toʻgʻrisida”gi qaroriga muvofiq, 
savdo aylanmasida kitob sotish ulushining 
hajmi 70 foizdan koʻp boʻlgan tadbirkorlik 
subyektlari 2020-yil 1-yanvarga qadar yago-
na soliq toʻlovini toʻlashdan ozod etilgandi. 

Bizningcha, bu imtiyozni mamlakatimiz 
eng koʻp kitob oʻquvchi davlatlar reytingida 
yuqori oʻrinlarga chiqqunga qadar saqlab qo-
lish lozim. Bundan tashqari, qimmat kitoblar 
bilan birga, hamyonbop kitoblar chiqarishni 
ham ragʻbatlantirish kerak. Toki oʻquvchilar, 
talabalar, keksalar, kam taʼminotli aholi be-
malol kitob xarid qila olsin. 

Shuningdek, kitob mahsulotlari nashr etuv-
chi, tarqatuvchi, sotish bilan shugʻullanuvchi 
korxonalarga subsidiyalar ajratish, kredit, 
binolar ijarasida imtiyozlar berish ham kitob 
tannarxini pasaytirishga sabab boʻladi. Ku-
tubxona va kitob doʻkonlari nufuzi baland 
boʻlgan Finlyandiyada munitsipalitetlar 
byudjetlaridagi kutubxonalarning oʻrtacha 
hissasi 1 foizni tashkil etadi. Bizda ham ma-
halliy byudjetlar bir foizini kutubxonalarga 
ajratishi lozim. Bu sarf-xarajat tezda oʻzini 
oqlaydi. Zero, bilimli va qobiliyatli yoshlar 
koʻpayishi jamiyatda farovonlik hamda iqti-

sodiy koʻtarilishga sabab boʻladi. 
Bulardan tashqari, tadbirkorlik sub-

yektlarining mahallalarda, xiyobon, 
bogʻlar va boshqa yoshlar gavjum joy-
larda kitob doʻkonlari, bukkafelar, 

“ochiq kutubxona”lar barpo etish faoliyati-
ni ragʻbatlantirish zarur. Bunda Turkiya, 

Ozarbayjon, Rossiya, Qozogʻiston va 
boshqa davlatlarning xalq kutubxonasi, 

elektron kutubxona, “Oʻziborar ku-
tubxona”, “Xiyobon kutubxonasi” 
loyihalari, “Bir millat — bir kitob”, 
“Biz nega kitob oʻqiymiz?” aksi-
yalaridan foydalanish mumkin. 
Shunday tizim yaratish kerakki, har 
bir kitobxon oʻzini qiziqtirgan har 
qanday kitobning elektron nusxasi-
ni bepul olish imkoniga ega boʻlsin. 

Bir soʻz bilan aytganda, kutubxona 
va kitob doʻkonlari, bukkafelar shahar 

yoki qishloqlarning madaniyat marka-
zi, maʼnaviyat oʻchogʻiga, eng gavjum 

joyiga aylanishi lozim. 
Keyingi paytda audio kitoblar ham keng 

tarqalmoqda. Yoshlar ishlari agentligi mam-
lakatimizda eng koʻp sotilayotgan kitoblarning 
audiovariantini yaratishni oʻz zimmasiga oli-
shi kerak. Katta mablagʻ talab qilmaydigan bu 
savobli tadbir yoshlarni oʻqishga qiziqtirishda 
muhim oʻrin tutadi. Shuningdek, agentlik 
muassisligida 24/7 rejimida ishlovchi “Kitob-
xon” radiostansiyasini ochish — yoshu qari 
uyda, yoʻlda, safarda, har joyda, har qachon 
kitob tinglash imkonini beradi. Aytaylik, Tosh-
kentdan Urganchga borayotgan yoʻlovchi ra-
diodan oʻqilayotgan kitobni tinglab, olam-olam 
taassurotlar bilan manziliga yetib olsin. 

Kitobxonlikni ommalashtirishda ota-bobo-
larimizning kitob sovgʻa qilish udumlarini 
tiklashning ahamiyati katta. Keyingi paytlar-
da ayrim korxona, tashkilotlarda xodimlari-
ning tugʻilgan kunida ularga kitoblar toʻplami 
sovgʻa qilish anʼanasi keng yoyilayotgani 
kishini quvontiradi. Bu savobli tadbirni har bir 
oila, mahalla, jamoalarda joriy etish maqsa-
dida nashriyotlar, kitob doʻkonlari sovgʻabop 
kitoblar toʻplamini qulay gʻiloflarda ishlab 
chiqishni yoʻlga qoʻyishi kerak. Biz, ziyolilar 
bu ishga bosh boʻlsak, islohotni oʻzimizdan 
boshlasak, oilamizda, ishxonamizda kitob-
xonlikka yuz tutsak, marra bizniki. 

Uchinchidan, kitobsevar davlatlar tajriba-
sini oʻrganish asosida kitob oʻqishni, kitob-
xonlikni ragʻbatlantiruvchi huquqiy mexanizm 
yaratish lozim. Ustoz Ozod Sharafiddinov 
“Men bir narsaga hayron boʻlaveraman, qa-
chon qaramang, toʻrtta odam yigʻilsa, farzand 
tarbiyasining ogʻirligi, ularni odam qilishning 
azobligi toʻgʻrisidagi hasratga duch kelamiz. 
Oʻ-oʻ-v birodarlar, buning eng oson, eng ar-
zon, eng samarali yoʻli — usuli shundoq yo-
ningizda turibdi-ku: bolangizni kitob oʻqishga 
oʻrgating...”, degandi. Toʻgʻri-da, bolaga kitob 
oʻqishni oʻrgatsak bas, uni tergashga, unday 
qil, bunday qil, uni qilma, buni qilma, deb jav-
rashga zarurat qolmaydi. 

Kitobning eng yaxshi tarbiyachi, tarbiya 
vositasi ekanini unutmaslik kerak. Yaqinda 
Yangihayot tumanidagi 331-umumtaʼlim mak-
tabi psixologi Dildora Inoyatova bilan suhbat-
lashib qoldim. U tarbiyasi ogʻir oʻquvchilar, 
xulqi yomon bolalarni kitob oʻqitish bilan tar-
biyalash tizimini yoʻlga qoʻygani va bu ijobiy 
natija bera boshlagani haqida gapirib qoldi. 
“Oʻsha bolalarning eng katta fojiasi umrida 
birorta badiiy kitob oʻqimaganida”, deydi Dil-
dora nadomat bilan. “Umrida kitob oʻqimagan 
bolani oʻqishga oʻrgatish oson boʻlmasa ke-
rak?”, deya soʻradim undan. “Toʻgʻri, — dey-
di u, — kitob tansiq taomga oʻxshaydi. Shu 
maʼnoda, inson bolaligidan kitob “maza”sini 
tatib koʻrmasa, keyin  unga qoʻl choʻzishi 
qiyin”. 

Maqolani yozish davomida tarbiyasi 
ogʻir bolalar bilan ishlashga oid mutaxassis 
va ekspertlarning koʻplab tavsiyalari bilan 
tanishib chiqishga toʻgʻri keldi. Afsuski, bu 
tavsiyalar orasida Dildora qoʻllagan usulni 
uchratmadim. 

Braziliya qamoqxonalarida mahkumlar 
oʻzlarining aybini kitob oʻqish bilan yuvishi 
mumkin ekan. Qamoqxona kutubxonasidagi 
bitta kitobni oʻqiganlik uchun mahkumning 
jazo muddati 4 kunga qisqararkan. Bir yilda 
60 ta kitob mutolaa qilgan shaxs jazo mud-
datini 240 kunga yoki 8 oyga kamaytirishga 
erisharkan. Mahkumlar oʻqigan kitobla-
rini esse yozib, tasdiqlashi shart ekan. Bo-
liviya, Fransiya qamoqxonalarida oʻqishni 
ragʻbatlantiradigan savodxonlik dasturlari 
mavjud. Ukraina jamoatchiligi qamoq-
xonalarda Braziliya tajribasini qoʻllash ma-
salasini muhokama qilmoqda.

Tarbiyasi ogʻir, huquqbuzarlikka moyil va 
jinoyat sodir etgan shaxslarni tarbiyalashda 
beminnat murabbiy — kitobdan unumli foy-
dalanishni nazarda tutuvchi normalarni ishlab 
chiqish vaqti keldi. 

Ayrim davlatlarning maktablar va 
boshqa oʻquv yurtlarida oʻquvchi va talaba 
yoshlarni kitob oʻqishga ragʻbatlantiruvchi 
tartibotlar oʻrnatilganini kuzatish mumkin. 
Oʻquvchi va talabalarning oʻzlashtirish 
reytingi, oʻqituvchi-murabbiylarga toi-
falar berishda, davlat xizmatchilarining 
ishchanlik koʻrsatkichlarini belgilashda, 
shuningdek, xodimlar uchun ustamalar va 
qoʻshimchalar belgilashda ularning kitob-
xonlik fazilatlarini asosiy koʻrsatkich sifa-
tida baholash darkor. Bu tartib mulkchilik 
shaklidan qatʼi nazar, barcha korxona, 
muassasalar, jamoat tashkilotlari uchun ma-
jburiy joriy etilishi  lozim. 

Yaqinda Xalqaro madaniyat 
indeksining “Dunyoda eng koʻp 
kitob oʻqiydigan aholiga ega 
mamlakat” mezoni boʻyicha 
kuchli davlatlar reytingiga 
koʻzim tushib qoldi. Unda 
Hindiston birinchi oʻrinda qayd 
etilgan. Bu oʻlkada odamlar 
kitob mutolaasi uchun haftasiga 
oʻrtacha 10 soat-u 42 daqiqa vaqt 
sarflar ekan. Roʻyxat navbatida 
Tailand va Xitoy turibdi.

Bu — tarbiyaning eng samarali yoʻli 

YANGI O‘ZBEKISTON


